
АҚШ Давлат Котиби Ёрдамчиси Ричард Баучер: “АМЕРИКА 
ҚЎШМА ШТАТЛАРИ ЎЗБЕКИСТОННИНГ МУСТАҚИЛЛИГИ 
ВА СУВЕРЕНИТЕТИНИ ЖУДА ҚАДРЛАЙДИ”

АҚШ Элчихонаси Алишув Дастурларда Иштирок Этиб 
Қайтганларни Тўплаб “Баҳор Базми” Уюштирди

АҚШ элчиси Жон Пурнел (ўнгда) ва АҚШ элчихонасининг Жамоат 
билан алоқалар бўйича маслахатчиси Дебора Жоунс “Баҳор Базми”га 
йиғилганларни қутламоқдалар.

АҚШ Давлат Котибининг Жанубий ва 
Марказий Осиё масалалари бўйича 
Ёрдамчиси Ричард Баучер 8 - 10 
август кунлари Ўзбекистонда ташриф 
билан бўлди. Ташриф чоғида у 
Ўзбекистон хукумати расмийлари, 
нохукумат ташкилотлар, бизнес ва ОАВ 
вакиллари билан учрашди.  Ричард 
Баучер Президент Ислом Каримов 
ва Ташқи ишлар вазири Владимир 
Норов билан давомли учрашувларда 
бўлди. Қуйида Ричард Баучер 
АҚШ элчихонасида берган матбуот 
анжуманининг матни келтирилади.

Элчи Жон Пурнел: Келганингиз учун 
барчангизга раҳмат.  Бир неча дақиқа 
кечикканимиз учун узр сўраймиз.  Бу 

оқшом сизга Давлат Котиби Ёрдамчиси 
Ричард Баучерни таништиришдан 
мамнунман.  Ишончим комилки, у сизга 
нотаниш эмас.  Ўзининг бекам-кўст 
карьераси давомида у кўп йиллар матбуот 
ва жамоатчилик масалалари билан 
шуғулланган.  Бу унинг янги лавозимда 
Ўзбекистонга қилган биринчи ташрифи.  
Буган у сизнинг саволларинггизга жавоб 
беришни интиқлик билан кутмоқда.   

Котиб Ёрдамчиси Ричард Баучер: 
Раҳмат, Жон.  Мумкин бўлса, аввалига 
бир оғиз сўз билан бошласам.  Бу менинг 
Ўзбекистонга учинчи ташрифим.  Бу 
ерга мен аввал Давлат Котиби Олбрайт  

(Давоми 14-бетда)

Бу ойнинг махсус саҳифаси элчи Жон Пурнелнинг 
ўзбекистонлик журналист билан бўлиб ўтган суҳбатига 
бағишланган.

Маданият, фан, таълим ва тарбия энг олий мавжудот 
бўлмиш инсонни маънавий таназзулга юз тутишдан 
сақловчи муҳим омиллардан ҳисобланади. 
Мутафаккирлардан бири башарият келажагини башорат 
қила туриб, шундай деган экан: «Илм-фан тараққий этган 
сари инсоннинг ўзлигига содиқлик аста-секин инқирозга 
учрай бошлайди. Лекин, таълим-тарбия, одоб-аҳлоқ ва 
маданиятга ҳурмат Одам болаларини очиқ ҳалокатдан 
сақлаб қолиши мумкин бўлган ягона кучдир». Ахборот 
асрида тараққиётнинг залворли ғилдираги Олам гултожи 
- инсоннинг айнан шу сифатларини шиддат билан янчиб 
кетаётгандек гўё. Ўз даврида тараққиётнинг чўққисига 
кўтарилган Атлантида, майялар, Рим империяси ва эллин 
цивилизацияси энг оддий аҳлоқий меъёрлардан воз 
кечиши оқибатида даҳшатли ҳалокатга дучор бўлган. Ҳеч 
ким ва ҳеч бир жамият нуқсонлардан холи бўлмаганидек, 
бугунги кунда ҳам турлича дунёқараш ва нуқтаи назарга 
эга халқлар орасида инсоний қадриятларнинг маълум 
даражада камситилаётгани кўзга ташланмоқда. Ўзаро 
ҳурмат, ишонч, диёнат, садоқат ва вафо устунларининг 
дарз кетиши, ҳирс ва ҳайвоний нафснинг сабр-тоқатдан 
ғолиб келиши баъзи жамиятларда анъанага айлангани 
кишини чуқур ўйга толдиради. Қадим замонлардан ота 
боболаримиз бизга инсон деган номнинг қандай шарафли 
экани, унга муносиб бўлиш амалларини, ҳурмат, иззат, одоб 
ва аҳлоқ ҳақида бой маданий мерос қолдирган. Шунинг 
учун бўлса керакки, сайёрамизнинг турли нуқталаридан 
мамлакатимизга ташриф буюраётган хорижликлар 
бизнинг урф-одатларимиз, анъаналаримиз ва мада-
ниятимиз олдида лол бўлиб қолганларини
 ошкора айтишмоқда. 

Бугун биз турли маданият ва қадриятлар уйғунлашиб 
кетган жамиятга эга давлат билан мамлакатимиз ўрта-
сида фан-таълим, маданий ва инсоний ресурслар
алмашинуви борасидаги ҳамкорлик хусусида фикр
юритмоқчимиз. Суҳбатдошимиз АҚШнинг Ўзбекис-
тондаги Фавқулодда ва Мухтор элчиси Жон Пурнел
 жанобларидир.

Элчи Пурнел: Америка Қўшма Штатлари ва Ўзбекис-
тон ўртасидаги алоқалар Ўзбекистон мустақилликни 
қўлга киритган илк кунларданоқ бошланган. Яъни Аме-
рика Ўзбекистон мустақиллигини биринчилардан 
бўлиб тан олиб, Тошкентда ўз расмий дипломатик 
ваколатхонасини очди. Икки давлат ўртасидаги алоқалар 
хусусида гапирар эканман, маданий ва таълим соҳала-
ридаги ҳамкорлигимиз эътироф этадиган даражада 
эканини алоҳида таъкидламоқчиман. Яқинда Аме-
риканинг «The Old Grey Goose» номли мусиқали 
гуруҳи Ўзбекистоннинг Самарқанд, Бухоро ва Навоий 
вилоятларига ижодий сафар уюштирди. Ушбу чиқишлар 
аҳоли томонидан илиқ қарши олиниб, гуруҳнинг 
ижодий фаолиятига юқори баҳо берилгани америкалик 
санъаткорларни жуда ҳам руҳлантириб юборди. 
Бундан ташқари, ҳозирги пайтда америкалик уч актёр 
Ўзбекистонда самарали ижодий фаолият билан банд. 
Улар «Илҳом» театри жамоасида ўзбек ҳамкасблари 
билан бир оила фарзандидек машғулот ўтказишмоқда. 
Ушбу актёрлар билан учрашганимда улар менга жуда 
ҳам бахтиёр эканликларини, бу ерда профессионал 

ижодкорлар билан ишлаш натижасида катта сабоқ 
олаётганликларини айтишди. Мен маданий соҳадаги 
ҳамкорлигимизни ўзбек ва америка халқларини бир-
бирига яқинлаштирувчи кўприк деб баҳолайман. 
Ишонаманки, бундан кейин ҳам бу икки халқ ўртасидаги 
маданий алоқалар янада юксак босқичга кўтарилади.

Элчи Жаноблари, таълим соҳасидаги ҳамкорлик 
хусусида ҳам фикрларингизни билишни истардик?

Элчи Пурнел: Ўзбекистон ва АҚШ ўртасидаги 
алоқаларнинг энг муҳим қирраларидан бири 
ҳам айнан ушбу соҳадаги ҳамкорлик саналади. 
Ҳозирги кунда кўплаб ўзбекис-тонлик талабалар 
Америкада таълим олмоқда. Улардан 100 нафари 
айнан элчихонамизнинг махсус грантларига 
сазовор бўлиб, океан ортидаги энг нуфузли таълим 
даргоҳларида таҳсил олиш ҳуқуқини қўлга киритган. 
Ушбу талабаларнинг АҚШдаги ўқув жараёнлари, 
суғурта ва бошқа харажатлари тўлиқ элчихона ҳисоби-
дан қопланади. Биз ўзбекистонлик талабалар учун бир 
неча грант лойиҳаларини ташкил этганмиз. Мазкур 
лойи-ҳаларда Ўзбекистоннинг нафақат марказий ҳудуд-
ларидан, балки барча вилоятларидан келган талабалар 
иштирок этиши мумкин. Талабалар бир неча босқичдан 
иборат соф илмий рақобатга асосланган конкурсга так-
лиф этилади ва ғолиблар ўзлари танлаган соҳа йўна-
лиши бўйича Америкада ўқишни давом эттириш 
имкониятига эга бўлади. Таълим соҳасидаги ҳамкорлик 
ҳақида гапирар эканман, соҳага доир яна бир муҳим 
янгиликни айтиб ўтсам. Бугунги ахборот асрида юқори 
технологиялар ва ахборот-коммуникация илмини пухта 
эгаллаган малакали кадрлар ҳар бир давлат учун сув ва 
ҳаводек зарур. Шундан келиб чиққан ҳолда, биз мазкур
соҳа ривожи учун хизмат қиладиган ўзбекистонлик 
талабаларга ҳам эътибор бермоқдамиз. Ҳозирда 
15 нафар талаба Америкада юқори технология ва 
ахборот-коммуникация соҳаси бўйича илм олмоқ-
да. Келажакда ушбу йўналиш бўйича ўқишни хоҳ-
лаган талабаларга қўшимча имконият ва имтиёз
беришни режалаштирганмиз. 

Айни пайтда, АҚШлик талабалар, ўқитувчи ва 
олимларнинг Ўзбекистонга ташрифи, бу ердаги 
фаолият хусусида ҳам илиқ гапларни айтиш мумкин. 
Жумладан бу ерда таълим олаётган америкаликлар 
асосан ўзбек тили, тарих, маданиятшунослик ва 
этнография бўйича ўз билимларини бойитмоқда. Улар 
маҳаллий аҳолининг ўзига хос характери, бетакрор 
урф-одатларини тадқиқ қилиш ва шу тадқиқот асосида 
мақолалар, илмий қўлланмалар ёзишга ҳаракат қилмоқда. 

Мен фурсатдан фойдаланиб, ўзбекистонлик ёшлар 
тўғрисида муҳим эътирофимни айтмоқчиман. Албатта, 
дипломат сифатида кўплаб учрашув ва анжуманларда 
қатнашишимга тўғри келади. Ана шундай учрашувларда 
ўзбек йигит-қизларининг соф инглиз тилида бурро 
гапиришлари, ўз фикрларини профессионал тарзда 
муфассал етказа билишлари мени ҳайрон қолдиради. 
Айниқса, уларнинг турли иқтисодий-сиёсий ва бошқа 
атамаларга тўлиб-тошган нутқларни қийналмасдан 
бехато таржима қилиши ҳавасимни келтиради. Албатта, 
ташрифдан сўнг мен улар билан учрашишга ҳаракат 
қиламан, инглиз тилини бунчалик чиройли ва маромига 

етказиб гапиришни қаерда ўрганганликларини сўрай-
ман. Шунда мен америкалик эканлигимдан фахрланиб 
кетаман ва уларга инглизчани инглизлардан-да аълороқ 
гапиришларини айтаман. Бу билан мен ўзбек ёшларини 
илмга чанқоқлигини, ўз устида қунт билан ишлашла-
рини ва истеъдодли, тийрак, ўткир зеҳнга эга эканлик-
ларини алоҳида таъкидламоқчиман. Ўзбекистоннинг мана
шундай малакали ёш кадрларга бойлиги аввало,
халқнинг, қолаверса давлатнинг келажаги порлоқ-
лигидан далолат беради. 

Муҳтарам Пурнел жаноблари, мавзудан узоқлашмаган 
ҳолда бир савол берсам. Дунёнинг кўплаб сиёсатшу-
нослари томонидан ҳозирда тамаддунлараро тўқна-
шувлар ва техника, илм-фан тараққиёти оқибатида ин-
соний қадриятларга жиддий путур етиб, бу қадриятлар 
ҳалокат жари ёқасида тургани ҳақида турли фикрлар
илгари сурилмоқда. Сизнинг ушбу фикрларга
 муносабатингиз?

Элчи Пурнел: Қайси маданиятга ёхуд тамаддунга 
мансублигимиздан қатъий назар, биз аввало, инсон 
эканлигимизни унутмаслигимиз керак. Бундай бузғун-
чи ғояларни илгари суриб, турли эътиқод вакилларини 
бир-бирига қарши қўйиш катта сиёсий хатодир. 
Радикализм ва экстремизм қандай кўринишда бўлмасин, 
унинг келажаги йўқ ва мен бари бир уларнинг охир-
оқибат инсоният томонидан мағлуб этилишига ишо-
наман. Шу ўринда саволингизга Ўзбекистон мисолида 
жавоб берсам. Ўзбекистонда иш бошлаганимдан кейин 
бу мамлакатнинг кўп миллатли, 130 дан ортиқ турли 
миллат вакиллари, турли диний конфессияларни ўзида 
мужассамлаштирган жамиятини ўргана бошладим.. 
Ҳали бирор маротаба ҳам миллий ёки конфессиялараро 
қарама-қаршилик ва тўқнашувни кўрганим йўқ. Бу 
ерда турли миллатлар ва динларнинг бир-бирига ўзаро 
ҳурматни сақлаган ҳолда муносабатда бўлиши ҳамда бу 
муносабатларда ҳамиша толерантлик устун бўлишига 
гувоҳман. Масалан, ислом намояндалари билан кўп 
маротаба учрашдим ва уларнинг фаолиятини кузатдим. 
Кузатувларим натижасида ўзбекистонлик мусулмонлар 
жуда хушфеъл, ўзаро муомалада одоб-аҳлоқ меъёрларига 
қатъий риоя этиши аён бўлди. Бу жиҳатдан олиб қараган-
да, Ўзбекистон, дунёда тамаддунлараро тўқнашувлар 
содир бўлмоқда деб ўзича фалсафа сўқиётган «даҳо»-
ларнинг ғояларини пучга чиқариш учун яхшигина мисол 
ва экстремистик кайфиятдагилар учун дин экстремизмга 
қарши эканлигида ўрнак бўлишга қодир мамлакатдир.

Инсоний қадриятларнинг тараққиёт авж палласида 
унутилиши масаласига келсак, бу фикрга шундай жавоб 
бермоқчиман. Мана, ҳар қандай шахснинг улғайишида 
оила, муҳит ва тарбия алоҳида ўрин тутади. Агар у 
оилада инсоний қадриятларга ҳурмат ва эзгулик руҳида 
тарбияланса, атрофдагиларнинг унга муносабати ҳам 
шунга яраша бўлса, унда бу шахс ҳеч қачон инсонийлик-
ка хиёнат қилмайди. Балки, асрлар оша етиб келган 
қадриятларни кейинги авлод учун ҳам асраб-авайлайди. 
Ҳамма нарса тарбияга боғлиқ. Боғбон яхши бўлса, 
ниҳол баравж ўсади, оила, тарбия ва муҳит мукаммал 
бўлса, шахс тўғри шаклланади. Қадимда инсоният 
ёзиш учун пат-қаламдан фойдаланди. Бугун унинг 
ўрнини оддий ручка эгаллади. Шакл мутлақо ўзгариб 
кетди, лекин моҳият умуман ўзгармади. Замонавий 
шахс ҳам бурунгилардан шаклан ва фикран фарқ қилар, 
лекин у моҳиятан доимо инсон бўлиб қолаверади. 
Яна бир бор таъкидлаб ўтсам, ҳамма нарса тарбияга, 
оилага, муҳитга ва ўзаро муносабатларга боғлиқ. 

Одатда халқларнинг ўзаро яқинлашувига маданий
ва маънавий ҳамкорлик катта роль ўйнайди. 
Мамлакатларимиз ўртасидаги туризм истиқболлари
хусусида нима дея оласиз?

Элчи Пурнел: Ўзбекистоннинг бу борадаги 
имкониятлари жуда катта. Менимча, Самарқанд, Бухоро, 
Хива ва Термиздаги осори-атиқаларни эшитмаган  киши 
бўлмаса керак. АҚШдан ҳар йили кўплаб сайёҳлар бу 
ерга ташриф буюради ва аминманки, уларнинг барчаси 
Ўзбекистоннинг бой тарихий-маданий ёдгорликларини 
кўриб, улардан олам-олам таассуротлар олиб қайтади. 
Лекин бизнинг бу соҳадаги ҳамкорлигимиз имконият 
даражасида, деб айтаолмайман. Мен икки давлат 
ҳамкорлигининг юксалишига хизмат қилувчи туризм-
нинг янада ривожланишига катта ишонч билан қарайман.

Муҳтарам Элчи жаноблари, суҳбат якунида 
халқимиз ва муштарийларимизга тилакларингиз?

Элчи Пурнел: Барча ўзбекистонликларга бахт-
саодат ва омад тилайман. Осмонингиз ҳамиша 
мусаффо, мустақиллигингиз абадий бўлсин.

Икром Якубов

«Америка мусулмонлар жамоаси шуни англаб етмоқда-
ки, бугун улар жамият тизимининг бир қисми бўлиб, 
икки маданият ўртасига кўприк қуриш учун масъулият 
ва имкониятга эгадирлар», дейди 11 апрелдаги веб-чатда
Ҳалил Яссем.

Яссем дунёдаги 10та мамлакатга 100 миллион доллардан
ортиқ инсонпарварлик ёрдами кўрсатган «Ҳаёт Кўмак ва
Ривожланиш учун» нодавлат ташкилотининг бош ижрочи
директори бўлиб ишлайди.

Яссемнинг айтишича, 2001 йил 11 сентябр воқеалари 
америкалик мусулмонлар учун «огоҳликка даъват» бў-
либ хизмат қилди. Ироқдаги уруш ва террорга қарши ку-
раш «уларни ҳушёрликка чақириб, жамоани илмли қи-
лишга ва кенг жамоатчиликка асл Ислом нима эканини
англатишга ундади», деди у.

Қўшма Штатларда тахминан 6-8 миллион мусулмон 
яшаши ва аҳолисининг сони 30000 дан ортиқ бўлган 
ҳар бир шаҳарнинг масжиди ёки ибодатхонаси 
борлигини таъкидлади у. Ахборот воситаларининг 
салбий маънодаги чиқишлари «балки бугунги кунда 
мусулмонлар йўлиқаётган катта муаммодир», деди 
Яссем. «Фақат астойдил ишлаш, ижобий фаолият, 
яхши ишланган режа ва яхши кишиларнинг кўмаги 
билан бу муаммога барҳам бериш мумкин.»

Масалан, гарчи мусулмон бўлмаганларнинг кўпчилиги 
мусулмон дунёсини америкаликларга нисбатан 
салбий фикрга эга, деб ўйласа-да, «мен мусулмонлар 
АҚШни бутунлай кўрарга кўзи йўқ, деб ўйламайман», 
дейди Яссем. Муқаддас Қуръони Каримнинг ҳеч 
бир оятида «нафратланмоқ» сўзи мавжуд эмас. 

Гарчи баъзи мусулмонлар АҚШ тутаётган маълум 
бир сиёсатдан норози эса-да, ҳукумат сиёсати 
маданият, иқтисод ва ўзаро муносабат омиллари 
билан мусулмонларнинг Америка ҳақидаги 
қарашларини шакллантиришга хизмат қиладиган 
фақатгина «алоқанинг бир элементидир», деди у.

Ўзаро бир-бирини тушуниш ҳар икки томонга ҳам 
муҳимдир, чунки дунёдаги жуда кўп мусулмонлар 
америкаликлар ҳақида нотўғри қарашга эга, деди Яссем. 

У Америка жамиятини мусулмонлар учун етарли 
даражада олқишласа бўладиган жамият деб билади 
ва «ўртача Америка фуқароси жуда очиқ фикрли 
ва тўғрисўз ҳамда бошқаларни эшитиш ва ижобий 
мулоқотга киришишга майли борлигига» гувоҳ бўлди.

АҚШ қонунлари баҳсга киришишни қўллаб-қувватлайди 
ва «фуқароларни ўз нуқтаи назарларини тинч йўл билан 
ва қонун доирасида ифодалашга рағбатлантиради. 
АҚШ Конституцияси бу ҳуқуқларни кафолатлайди», 
дейди Яссем. У ҳукуматнинг Америка мусулмонларига 
муаммоларни ечишда ва хавфсиз келажак қуришда 
кўрсатаётган ёрдамини «жуда зарур восита» деб атади.

Америкадаги мусулмонлар учун қонунлар ва 
қадриятларнинг йиғиндиси «жипслашишнинг узоқ 
жараёнини тезлаштиришга хизмат қилади.» У 
мусулмонларнинг Америка  жамиятига қўшилишини «бир 

текис ва ҳеч қандай хатарли тўсиқсиз» дея таърифлайди.

«Америкалик мусулмонлар Америка жамиятининг энг 
илмли кишилари орасида туради. Улар Америка ҳаётининг 
ҳар бир жабҳасида ўз ҳиссаларини қўшиб келадилар. Йўқ, 
уларни полиция таъқиб қилмайди» дейди у бир суҳбатида. 
Яссем мусулмонларнинг Америкадаги муваффақиятлари 
бу мамлкатнинг қонун нормалари устига қурилгани ва иш 
этикасига амал қилишдан деб билади. «Муваффақиятнинг 
чек-чегараси мавжуд эмас. Сизнинг қайси миллатга 

мансублигингиз ёки келиб чиқишингизнинг аҳамияти 
йўқ. Ислом ўз-ўзини тарбия қилишга катта эътибор 
қаратади ва Америка бунга чексиз имконият яратади.»

У фикрини исботлаш учун ўз тажрибаси билан 
ўртоқлашди: «Мен ўзимни бошқалардан фарқи йўқ киши 
деб ҳис қиламан. Дарҳақиқат, менинг бу мамлакатда 
улушим бошқалардан кўра кўпроқ. Менинг 1 ёшдан 
26 ёшгача бўлган 9 фарзандим бор. Уларнинг барчаси 
америкаликлардир ва ҳаммалари мусулмон ҳамда 
шу жамиятнинг бир бўлагидирлар. Америкалик ва 
мусулмон бўлиш орасида ҳеч қандай қарама-қаршилик 
йўқ. Яхши мусулмон – бу яхши фуқаро дегани.»

Яссемнинг «Ҳаёт Кўмак ва Ривожланиш учун» ташки-
лоти 1992 йилда ироқлик-америкалик профессионал-
лар гуруҳи томонидан тузилган бўлиб, унинг 
асосий фаолияти очлик, табиий офат ва бошқа 
нохуш ҳодисаларнинг қурбонларини соғлиқни 
сақлаш ва  таълим бўйича ижтимоий ва иқтисодий 
хизматлар билан таъминлашга қаратилган. Унинг 
фаолияти ва инсонпарварлик ёрдами ҳақида 
батафсил маълумот олиш учун ташкилот веб сайтига 
(http://www.lifeusa.org/) киришингиз мумкин.

Мусулмон Жамияти Билан Мулоқот Ўзаро Англашувни Олға 
Суриш Калитидир

“CommUnity Magazine” деб аталган янги интернет журнали 
ходимлари мухаррир Ясир Эл-Меншави (чапда) компьютери атрофида 
ўтиришибди, Перт Амбой, Нью Жерси штати. Журнал бир гуруҳ 
ёш мусулмонлар томонидан очилган бўлиб, улар мусулмон дунёси 
ҳақидаги хабарлар янгиликларда пайдо бўлишини истайдилар, дейди 
Эл-Меншави. (AP фотоси /Mike Derer)



Машҳур Америка мусулмонлар гуруҳи Европанинг 
бир неча мамлакатларида нашр этилган Муҳаммад 
пайғамбарни тасвирловчи ўта баҳсли карикатуралар 
натижасида АҚШ ва Канададаги оммага ушбу пайғамбар 
ҳақида маълумот бериш учун махсус кампания бошлади.

14 феврал куни Вашингтонда Америка Исломий 
Алоқалар Кенгаши (АИАК) ижрочи директори бу 
борада шундай деди: «Биз бундай англашилмовчилик 
ва қарама-қаршилик ўрнини Муҳаммад пайғамбар 
ҳақидаги билим билан алмаштиришни истаймиз.»

«АИАК ва унинг Канададаги ҳамкор ташкилоти 
томонидан бепул тарқатилаётган китоб ва «Муҳаммад: 
Пайғамбар мероси» номли ҳужжатли фильмда 
Аллоҳнинг расули, унинг ҳаёти тўғрисида маълумот 
ва бугунги кунда унинг ўгитлари инсонларга нечоғли 
таъсир этаётгани ҳикоя қилинади» дейди Авад.

АИАК материаллари мусулмон жамоаларга оммавий 
баҳслар, очиқ масжид мунозаралари ва йиғинлар, 
иншо мусобақалари ўтказиш ҳамда мусулмонлар 
ва мусулмон бўлмаганлар ўртасида бир-бирини 
тушунишни кучайтириш мақсадида эътиқодлараро 
учрашувлар ташкил қилишга кўмаклашишни кўзлаб 
чиқарилган. Ушбу ташкилотнинг веб-саҳифасидан китоб 
ва ҳужжатли фильмни буюртма қилишга оид маълумотни 
ва тегишли бошқа хабарларни топиш мумкин. 

«Биз 2006 йилни Муҳаммад Пайғамбар ва унинг ҳаётини 
ўрганиш йили деб эълон қилдик, дейди Авад. – Умид 
қиламизки, бу иш орқали баъзи кишилар учун ҳеч нар-
сани билдирмайдиган, бироқ, бутун дунёдаги 1.5 мил-
лиард мусулмон аҳолини қаттиқ ҳақорат қилинишига 
сабаб бўлган карикатуралар сабабли келгусида келиб 
чиқадиган тўқнашув ва қарама-қаршиликларнинг 
қисқаришига ҳисса қўшилади.» У бу кампания ҳеч қан-
дай эътиқод ўзгартиришга даъватни англатмай-
ди, балки Ислом динини тўғри тушуниш борасида
тегишли маълумотларни ёйишнигина ўз олдига
 мақсад қилишини таъкидлади.

АИАК «диний рамзлар ва эътиқодлар одамларни 
ҳақоратлайдиган сатира ва карикатуралар учун 
объект вазифасини ўтамаслиги кераклиги ҳақидаги 
фикрлар якдиллигини» ривожлантиришга интилмоқда. 

Метрополитен Вашингтон Эътиқодлараро Конферен-
цияси аъзоси Кортни Эрвин АИАК ташаббусини
 қўллаб-қувватлади.

«Умидимиз шуки, бу кампания ҳақорат ва шафқатсизлик 
натижасида келиб чиққан кескин вазиятни юмшатишга 
ҳамда ўзаро бир-бирини тушуниш ва ҳурмат 
туйғуларининг ортишига ёрдам беради, - деди К. 
Эрвин. – Бу кичик Мартин Лютер Кинг таъбири билан 
айтганда, одамлар бир-бирини тушунадиган ва ана шу 
тушунчада бирликни топадиган ҳаққоний ва суюмли 
жамият тузиш учун қўйилган қадам вазифасини ўтайди».

АИАК фикрича, АҚШ ҳукумати ва ахборот воситалари 
бу борада яхши иш олиб борган. 

«Ҳукуматимиз бу масала тўғрисида жуда чиройли 

услубда жавоб берди ва бунда ифода эркинлигини 
қўллаб-қувватлаган ҳолда журналистларнинг ҳар бир 
ҳаракатлари учун жавобгарликка ҳам чақирди. Оммавий 
ахборот воситалари АҚШда карикатураларни қайта 
чоп эттирмай жуда яхши йўл тутди, - деди АИАК воизи 
Иброҳим Ҳупер. – Маъмуриятнинг жавобгарлиги 
бу йўлда катта ёрдам берди» дея қўшимча қилди у.

Аваднинг айтишича, АИАК Дания ҳукумати ва Дания 
мусулмон жамоалари ўртасида воситачилик қилган. 

«Биз Дания элчиси билан учрашиб, унга 
Америка мусулмонлари ташаббусини таклиф 
қилдик ва бу инқироздан чиқиш учун бирор 
яхши ташаббус қўллашни айтдик», деди Авад.

Аваднинг айтишича, Дания ҳукумати ҳали газетадан 
узр сўрашни талаб қилмасдан туриб, 
дунёдаги мусулмонларга ҳурмат кўрсатган 
ҳолда, карикатураларни қоралаб чиқди.  

Шунингдек, АИАК Данияга делегация юбориб, 
у ердаги мусулмон гуруҳлар ва оммавий ахборот 
воситалари вакиллари билан учрашишни ҳамда 
америкалик мусулмонлар тажрибаси билан 
ўртоқлашишни таклиф қилди. «Биз бу масалани 
дипломатик йўл билан ҳал этдик» деди Авад.  

1994 йилда ташкил этилганидан буён Америка Ислом 
Алоқалари Кенгаши (АИАК) Америкадаги ислом дини 
ва мусулмонлар ҳақида ҳолис маълумот бериб келади. 
Оммавий ахборот воситалари, лоббичилик қилиш, 
таълим бериш ва ёқлаш саъй ҳаракатлари орқали ушбу 
Кенгаш мусулмонлар овози намоён этилиши учун 
исломий дунё қарашлар билан таништиради. Ушбу 
дунё қарашлар билан ўртоқлашишда Кенгаш Америка 
мусулмонлари жамияти юксалишига ва уларнинг сиёсий 
ва ижтимоий фаолиятда иштирок этишига интилади.   

Юқоридаги суратда Америка Ислом Алоқалари Кен-
гаши аъзолари мусулмонларнинг 2004 йилги АҚШ
сайловларидаги ўрнини мубоҳаса этувчи анжуманда
иштирок этувчиларни рўйхатга олиш жойини тайёр-
ламоқдалар, Нью Йорк. (AP фотоси/Jennifer Szymaszek)

2-сон 3-чорак, 2006 й.ДЎСТЛИК

АҚШ даги бир гуруҳ мусулмонлар ўз пайғамбарлари ҳақида 
таълимий дастур ишлаб чиқдилар

Энергетика Департаментининг Миллий Ядро Хавфсиз-
лиги Бошқармасига (МЯХБ) кўра, 19 апрел куни 63 
килограммдан иборат юқори даражада бойитилган 
уранга эга бўлган чиқинди ёқилғи хавфсиз ва ҳимояси 
таъминланган ҳолда Ўзбекистондан Россияга қайтарилди.     

МЯХБнинг Глобал Хавфни Камайтириш Ташаббуси 
(ГХКТ) дастури бўйича тўрт маротаба махфий юкларни 
жўнатиш, Қўшма Штатлар, Ўзбекистон, Қозоғистон, 
Россия ва Халқаро Атом Энергетикаси Агентлигининг 
(ХАЭА) ҳамкорлиги орқали амалга оширилди. Ядровий 
мосламада ёки «радиоактив бомбанинг» бир қисми 
сифатида қўлланилиши мумкин бўлган тўртинчи ва якуний 
юкларни жўнатиш ниҳоясига етказилди. Таркибида 
юқори даражада бойитилган уранга эга бўлган чиқинди 
ёқилғининг кўп қисми 90 фоизгача бойитилган эди.

Юкларни бундай жўнатиш,2005 йилдаги Президент Жорж 
Буш ва Россия Президенти Владимир Путин ўртасидаги 
келишувнинг асосий элементи ҳисобланган устувор 
ва жадаллаштирилган иш жадвалининг бир қисмидир.    

«Таркибида юқори даражада бойитилган уранга эга бўлган 
чиқинди ёқилғининг бундай жўнатилиши, шу турдаги 
моддаларнинг ножўя қўлларга тушиб қолмаслигини 
таъминлашга қаратилган МЯХБ саъй-ҳаракатларининг 
бир қисми ҳисобланади. Биз дунё бўйлаб юқори хавфни 
туғдирувчи, ҳимояланмаган моддаларнинг заҳираларини 
камайтириш мақсадида халқаро ҳамжамият билан бутун 
кучни берган ҳолда иш олиб боришни давом эттирамиз» 
деди МЯХБ раҳбари Линтон Ф. Брукс.  «Ўзбекистон,
Россия, Қозоғистон ва ХАЭАнинг ҳамкорлиги туфайли-
гина, биз бундай муҳим, халқаро ядро қуролини
тарқатмаслик вазифасини муваффақиятли якунлай ол-
дик», деди Брукс.  

Январ ойидан бошлаб, таркибида юқори даражада бойи-
тилган уранга эга бўлган чиқинди ёқилғини Ўзбекис-
тондан жўнатиш ўта мустаҳкам хавфсизликни
таъминлаш орқали амалга оширилди Ҳар бир юк-
ни жўнатиш мобайнида, таркибида юқори даражада
бойитилган уранга эга бўлган чиқинди ёқилғини
Россиянинг чиқинди ёқилғини ташиш ТК-19 цистерна-
ларига жойланган ва шундан сўнг, сўнг назорат остида
Ўзбекистон Ядро Физикаси Институтидан Тошкент 
яқинидаги темир йўл станциясига олиб келинган. 
Темир йўл станциясида ҳимояси таъминланган цис-
терналар темир йўл вагонларига юкланиб, Қозоғистон 
орқали Россиянинг Челябинск яқинидаги иншоатга 
кейинги бир неча йиллар ичида қайта ишлани-
ши учун жўнатилган. 

Ўзбекистон - 2005 йил Словакиянинг Братислава 
шаҳрида Президент Буш ва Президент Путин ўртасида 
имзоланган Қўшма Баёнот остида таркибида юқори 
даражада бойитилган уранга эга бўлган чиқинди 
ёқилғини Россияга қайтаришда биринчи мамлакатдир. 
Ушбу келишув АҚШ ва Россия ўртасидаги ядровий ҳудуд 
ва моддаларнинг хавфсизлигини таъминлаш бўйича 
фаолиятни кучайтириш ва жадаллаштиришга ёрдам 
берди. Ҳозирги кунда, тадқиқод ўтказиш реакторидан 
ташқарида сақланаётган, таркибида юқори даражада 
бойитилган уранга эга бўлган янги ва чиқинди ёқилғини 
2006 ва 2010 йилга қадар Россияга жўнатишларни 

якунлаш бўйича устувор дастур ишлаб чиқилди.

Шу кунгача юқори даражада бойитилган уранни саккиз 
маротаба муваффақиятли равишда қайтарилиши, 
МЯХБнинг ГХҚТ дастури орқали олиб борилганди. 
Ҳозирга кунга қадар, тахминан 186 килограммдан
иборат юқори даражада бойитилган уран Сербия, 
Руминия, Болгария, Ливия, Латвия, Чехия Республи-
каси ва Ўзбекистондан Россияга қайтарилди. 

Таркибида юқори даражада бойитилган уранга эга 
бўлган чиқинди ёқилғини охирги тўрт ой ичида жўнатиш 
қуйидагича олиб борилди: январ ойида 9.5 кг (64 
тўплам), феврал ойида 12.6 кг (64 тўплам), март ойида 
14.8 кг (64 тўплам) ва апрел ойида 25.6 кг (60 тўплам). 

Ўзбекистонга Совет Иттифоқи даврида Россиядан 
келтирилган юқори даражада бойитилган уран, ядро 
физикаси институтининг кам қувватли реакторлар 
оиласига мансуб сув тадқиқот реактори учун ёқилғи 
сифатида ишлатилиб келинарди. Узоқ муддат давомида 
совутилган ҳолда сақланганлиги туфайли, ушбу модда 
бошқа чиқинди ёқилғилар сингари ўзидан кишилар 
ҳаётига хавфли бўлган радиация миқдорини чиқармаган 
ва бу ҳолат уни бошқариш учун енгилликни яратганлиги 
сабабли, ушбу моддани ўғирлаш ва асосий мақсаддан 
ташқари ҳолатда фойдаланиш эҳтимолини  туғдирган. 

Глобал Хавфни Камайтириш Ташаббусининг асосий 
вазифаси, дунё бўйлаб юқори хавфни туғдирувчи, 
ҳимояланмаган ядровий ва радиологик моддаларнинг 
манзилини иложи борича тезроқ аниқлаш, уларнинг 
хавфсизлигини таъминлаш, аввалги жойига қайтариш 
ва/ёки ушбу фаолиятга кўмак беришдан иборат. 

2000 йилда Конгресс томонидан ташкил этилган 
Миллий Ядро Хавфсизлиги Бошқармаси (МЯХБ), АҚШ 
Энергетика Департаменти ҳузуридаги қисман автоном 
агентлик ҳисобланиб, ядро фанини ҳарбий соҳада 
қўллаш орқали миллий хавфсизликни кучайтиришга 
жавобгардир. Ядровий синовларсиз МЯХБ  АҚШнинг 
ядровий қуроллар заҳираси хавфсизлигини, 
ҳимоясини, ишончлилигини ва фойдаланишдаги 
техник хусусиятларини қўллаб-қувватлайди ва 
кучайтиради; оммавий қирғин қуролларининг глобал 
хавфини камайтириш бўйича фаолиятни олиб боради.

Америка Қўшма Штатлари хавфли ядровий моддалардан ҳоли 
бўлишда  Ўзбекистонга ёрдам бермоқда

TK-19 идишлари махсус “бешикка” жойлаштирилиб темир йўлга 
жўнатишга тайёрланди, Тошкент, Ўзбекистон (NNSA фотосурати)

Минтақавий иқтисодий интеграция Бирлашган Миллатлар 
Ташкилотининг Ривожланиш Дастурига кўра, Марказий 
Осиёдаги бешта республика – Қозоғистон, Қирғизистон, 
Тожикистон, Туркманистон ва Ўзбекистондаги инсон та-
раққиёти учун асосий омил саналади. 

БМТ Ривожланиш Дастури маъмури Кемал Дервиснинг 
айтишича, беш нафар Марказий Осиё мамлакатлари иқти-
содининг интеграцияси мураккаб вазифадир. Дервис 27 
мартда Вашингтондаги Брукинг Муассасасида АҚШ ҳуку-
мат мулозимлари, Марказий Осиё дипломатлари, кўпто-
монлама банк вакиллари ва олимлар иштирок этган
ва БМТнинг 2005 йилда Марказий Осиёдаги инсоний
ривожланишга оид ҳисоботи юзасидан ўтказилган анжу-
манда нутқ сўзлади. 

Собиқ Совет Иттифоқи 1991 йилда парчаланиб, муста-
қилликка эришишидан аввал,       Марказий Осиё давлатлари
батамом Совет иқтисодининг қарамоғида эди, дея 
урғулади Дервис жаноблари. Мустақилликка эришгач 
эса, бу давлатларнинг барчаси улар иқтисодининг 
Тожикистонда 70 фоиз, Қирғизистонда 30 фоиз қисқари-
шидан, Ўзбекистон иқтисодига эса катта зиён етишидан 
инқирозга юз тутди, деди у. БМТ Ривожланиш Дастури 
Марказий Осиёдаги инсоний тараққиёт борасидаги 
ҳисоботини 2005 йил декабрда эълон қилди. Унда 
минтақадаги муаммоларга эътибор қаратилиб, улар-
ни ҳал этиш йўллари ҳақида таклифлар берилди.

Ҳисоботга сўз боши ёзган Дервис жаноблари Марказий 
Осиёнинг жаҳон иқтисодига бирлашишини бу мам-
лакатларнинг эҳтиёжи турлича бўлгани юзасдан бир-мунча 
мураккаб, дея кўрсатди. Шунинг учун ҳам бу минтақа 
учун тайёрланадиган ривожланишга оид умумий яхлит 
тизим самара бермайди. «Минтақани ривожлантиришга 
эришиш учун ундаги ҳар бир мамлакат учун махсус 
ёнда-шув режасини ишлаб чиқиш керак», деди у. 

Осиё Тараққиёт банки (ОТБ) вице-президенти Ликун
Жин анжуманда сўз оларкан, Марказий Осиё республика-
лари яқинда бутун Ялпи Миллий Маҳсулотнинг ўртача
10 фоиз ўсиши Туркманистон ва Қозоғистон мисолида
кўрсатилганини айтди. У 1997 йилда Марказий Осиё Мин-
тақавий Иқтисодий Ҳамкорлик (МОМИҲ) дастурининг 
тузилиши Жанубий Осиёга транспорт йўлларининг очилиш 
билан минтақага фойда келтиргани тўғрисида гапирди.

МОМИҲ дастури Марказий Осиё республикаларининг 
яқин қўшнилари билан алоқаларини енгиллаштирадиган 
Афғонистон, Монголия ва Хитойнинг Шинжон Уйғурис-
тон Автоном ҳудудини ҳам ўз ичига олади. Бироқ, 
Туркманистон бу дастурга аъзо эмас ва Россия унда 
қатнашиш учун қилинган таклифни кўриб чиқмоқда.

Осиё Тараққиёт Банкига қўшимча равишда, Европа Тикла-
ниш ва Тараққиёт Банки, Жаҳон Банки, Халқаро Валю-
та Жамғармаси, Ислом Тараққиёт Банки ва БМТ Ривож-
ланиш Дастури МОМИҲни қўллаб-қувватлайди.

Жинннинг айтишича, кўптомонлама муассасаларнинг 
Марказий Осиёга транспорт, энергия ва савдо-сотиқ соҳа-
сида кўрсатаётган ёрдамининг жаъми 2006-2007 
йил давомида 1.5 миллиард долларни ташкил этиши
кутилмоқда.

БМТ Ривожланиш Дастури ҳисоботида кўтарилган асосий 
масалалардан бири минтақадаги беш мамлакат ўртасида 
товар айланишига тўсқинлик қиладиган нотекис божхона 
тўловлари ва юқори транспорт харажатлари ка-би «чегара 
тўсиқлари»дир. АҚШ Халқаро Тараққиёт Агентлиги 
(АҚШХТА) беш мамлакат ўртасидаги савдо алоқалари-
ни божхона ва молия соҳаларини ислоҳ қилиш орқали осон-
лаштирадиган дастурларга эга. АҚШХТАнинг Европа ва 
Евроосиё масалалари бўйича маъмур ёрдамчиси вазифа-
сини бажарувчиси Дрю В. Лютен III ҳисобчиларнинг
малакасини оширилаётгани ва Марказий Осиёдаги «янги 
минтақавий бизнес муҳити» учун пойдевор қўйилганини
айтди.

Ҳисоботда кўтарилган муҳим масалалардан яна бири 
ишчиларнинг қашшоқ мамлакатлардан нисбатан бойроқ 
мамлакатларга миграцияси билан боғлиқ. Қирғизистон, 
Тожикистон ва Ўзбекистондан тахминан 2 миллион 
ишчи ва майда савдогарлар Россия ва Қирғизистонда 
ишлаб, кун кўрмоқда. Ҳисоботга кўра, ана шундай ишчи 
ва савдогарларнинг ўз мамлакатларига пул юбориб 
туриши Марказий Осиё иқтисодининг асосий бўлаги 
ҳисобланади. Бироқ, бу каби кўчиб юрувчи одамларнинг 
кўпчилиги ноқонуний равишда ишлайди ва мамлакатдан 
ташқарисида пора эвазига кун кўриб юришга мажбурдир. 

Очиқ Жамият Институтининг Марказий Осиё ва Кавказ
бўйича минтақавий директори Кассандра Каванаф Мар-
казий Осиё ҳукуматларига бошқа мамлакатларга иш ахта-
риб сафар қилишини осонлаштириш учун одамларга махсус 
ҳужжат бериш кераклиги тўғрисида маслаҳатлар берди. 

Ҳисоботда ёзилишича, минтақадаги углеводород ва гид-
роэлектрик энергия манбалари ўcиш учун имконият 
яратиши мумкин, лекин бундай ресурслардан оқилона 
ва бир хил фойдаланиш асосий масала саналади. 
Минтақадан нефть ва газ экспорти учун транзит йўллар 
ҳануз Россия томонидан монополиялаштирилмоқда ва 
Афғонистон, Хитой ва Эрон орқали ўтадиган қўшим-
ча йўлларни ҳали ривожлантириш талаб этилади.

Минтақадаги табиий ресурслар билан боғлиқ асосий 
муаммо ундаги сув ресурсларидан оқилона фойдала-
нишда, дейилади ҳисоботда. Марказий Осиёдаги ик-ки 
йирик дарё – Амударё ва Сирдарёнинг юқори оқимини 
назорат қиладиган тоғли Тожикистон ва Қирғизис-
тон қуйи оқимдаги Қозоғистон, Туркманистон ва 
Ўзбекистон билан сув ресурсларидан фойдаланиш 
учун тўлов ҳамда дамба ва сув омборларини ишчи 
ҳолатда сақлаш бўйича кўплаб келишмовчиликларга эга.

БМТ Ривожланиш Дастурининг ҳисоботини инглиз ва рус 
тилларида БМТ веб-сайтида ўқиш мумкин.

БМТ Агентлиги Марказий Осиёдаги иқтисодий интеграция 
эҳтиёжига алоҳида эътибор қаратмоқда

Яқинда Ўзбекистондаги дин арбобларидан уч нафари 
Америка элчихонасига ташриф буюрдилар ва уларни 
Элчи Пурнел жаноблари элчихона мажмуаси бўйлаб 
танишувга таклиф қилди. Диний арбобларни кутиб олар 
экан, Элчи ўз миннатдорчилигини билдириб, уламоларга 
бўлган чексиз ҳурматини изҳор этди, шунингдек, 
уларнинг Ўзбекистондаги мусулмонларига кўрсатаётган 
йўл-йўриқларини эътироф этди. Элчи уларнинг 
Ислом қонун-қоидаларига чексиз садоқатларини қайд 

этди. Меҳмонлар бир қатор мавзулар билан бирга 
Америкада Исломнинг роли ва Қўшма Штатларда 
мусулмонларнинг ўз эътиқодларини амалда қандай 
бажаришлари хусусида ҳам суҳбатлашишди. Бундан 
ташқари, меҳмонлар элчихонадаги бир неча бўлимларга 
ташриф буюриб, бинодаги санъат намуналарини ҳам 
кўздан кечирдилар. Ахборот Ресурслари Марказидаги 
жаҳон динларига оид китоблар уламоларда катта 
таассурот қолдирди. Бу марказга ташриф буюрувчилар 
Интернетдан бемалол фойдаланишлари мумкин. 

6 апрел куни Элчи Пурнел жаноблари тарихий, 16-асрга 
тегишли Кўкалдош мадрасасига ташриф буюрди. Совет 
даврини ҳисобга олмаганда, ушбу мадраса ҳудуддаги 
энг қадимий ва мунтазам равишда фаолият кўрсатиб 
келаётган исломий таълим даргоҳларидан биридир. 

Шунингдек, ушбу мадраса Ўзбекистондаги ўрта таълимни 
берувчи, ҳам дунёвий, ҳам диний фанларни ўқитувчи 
ўнта ўқув муассасаларининг бири ҳисобланади. Мадраса 
битирувчилари мамлакатдаги ҳар қандай олий ўқув 
юрти қабул қилувчи дипломни оладилар. Мадрасада ёши 

тахминан 13 дан 18 гача бўлган талабалар илм олади. 

Ташрифи давомида, Элчи жаноблари директор 
Абдуҳаким Матқулов, бошқа раҳбарлар, ўқитувчи 
ва талабалар билан учрашди. У исломий ақоидлари 
ўқитилаётган иккита синфга кириб, дарс жараёнини 
кузатди ва халқаро мукофотларнинг совриндори бўлган 
икки қори талабанинг Қуръон тиловатларини тинглади. 
Шунингдек, Элчи жаноблари ўқитувчи ва талабалар 
билан бир соат давом этган савол-жавоб қисмида 
иштирок этди. Улар турли хил мавзулардаги саволлар 
билан Элчи жанобларига мурожаат қилдилар. Масалан, 
улардан бири яқинда Дания газетасида босилган 
Пайғамбарни тасвирловчи ҳажвий расмларга АҚШнинг 
муносабати ҳақида сўради. «Америка Қўшма Штатлари 
сўз эркинлигининг аҳамиятини эътироф этади, бироқ 
барча кишиларнинг сўз эркинлигидан жавобгарликни ҳис 
қилган ҳолда фойдаланишни таъминлашлари учун ҳам 
ҳуқуқий, ҳам маънавий мажбуриятга эга бўлишларини 
англайди,» деб жавоб берди Элчи Жон Пурнел.

Элчи жаноблари мадрасага инглиз тилини ўқитиш 
бўйича қўлланмалар тўпламини, шунингдек, АҚШ 
маданияти ва жамиятига оид китобларни тақдим 
этди. Мадраса директори Элчи жанобларини ушбу 
даргоҳга яна ташриф буюришга таклиф этди ва 
АҚШ Элчихонаси, ҳамда мадраса ўртасидаги 
келгусидаги ҳамкорликка ҳоҳиш-истагини билдирди.    

Талабалар АҚШ элчисидан АҚШ сиёсати ва маданияти ҳақида 
сўрашмоқда

Элчи Жон Пурнел (ўнгдан тўртинчи) Тошкентдаги Кўкалдош 
мадрасасида компьютер сабоқлари синфини кўздан кечирмоқда.

Элчи Пурнел ва шайх Муҳаммад Содиқ Муҳаммад Юсуф Элчихона-
нинг Ахборот Ресурслари Марказида.

Элчи Пурнел Ўзбекистон мусулмонлар диний бошқармаси раиси 
Абдурашид қори Баҳромовни АҚШ элчихонасининг янги биносида 
кутиб олмоқда.

Дин арбобларининг АҚШ Элчихонасига ташрифи
АҚШ Элчиси меҳмонларни элчихонанинг янги биноси билан танишишга ва бир 
пиёла чой устида суҳбатга таклиф этди 

Ўзбекистонда хизмат кўрсатган уста, академик, 
кулолчилик буюмлари устаси Акбар Раҳимов ўғли 
Алишер Раҳимов билан бирга 2006 йилнинг 20 
апрелида Уста-Шогирд кулолчилик мактабини очди. 
Тошкентда биринчи бўлиб очилган бундай мактаб ўзбек 
кулолчилиги ва минтақадаги шу ҳунарнинг ривожига 
бағишланади. Мактаб музей, кутубхона, синф хоналари 
ва бир нечта устахоналардан таркиб топган. Ушбу даргоҳ 
кулолчиликка оид анъанавий шаклларни асраб қолиш 
ва тадқиқот олиб бориш, шунингдек, бу борада янги 
ахборот ва технологиядан фойдаланишни кўзда тутади. 

Очилиш маросимида сўз олар экан, Акбар Раҳимов 
мамлакатдаги энг машҳур кулолчилик усталари етишиб 
чиққан ўз оиласига ишора қилиб, «бу сулоланинг 
олтидан ортиқ уста кулоллардан иборат авлоди бор 
ва бундай мактаб барпо этиш бизнинг азалий
 орзуларимиздан бири эди» деди.

Эски техникани янгилаш муаммоси сифатида, 
мактаб юқори сифатли асбоб-ускунага, жумладан, 
кулочилик буюмларини қуритиш ўчоғига эҳтиёж сезди. 
2003 йилда мактаб Қўшма Штатлар Ҳукуматининг 
Элчи Жамғармасидан Маданиятни асраш дастури 
учун 16.000 АҚШ доллари миқдорида грант олди. 
Элчи Пурнел жаноблари кулолчилик мактабининг 
очилиш маросимида иштирок этди. Мўйқалам 

тутган ҳолда, Элчи жаноблари эсдалик сифатида 
сақлаб қўйиладиган махсус хурмачага имзо чекди.   

Таниқли кулол ўзбек анъаналарини сақлаш учун қилаётган саъй 
ҳаракатлари учун тақдирланди

Элчи Пурнел кулолчилик мактабининг очилиш маросимида эсдалик 
учун кўзада дастхат қолдирмоқда.

29 май куни Элчи Пурнел жаноблари Соғликни сақлаш 
вазирлигининг биринчи ўринбосари Хожибоев Абду-
хаким, «Зарафшон-Ньюмонт» қўшма корхонасининг
Ташки алоқалар ва хукумат билан алоқалар бў-
йича директори Бахром Салохитдинов ва Америка-
нинг НДТ ига қарашли «HOPE» лойиҳаси минтақавий
директори Дуг Палмер билан биргаликда Ўз-
бекистон Соғликни сақлаш вазирлигига тиббий 
ёрдам тақдимоти маросимида иштирок этди. 

Қиймати 12.6 миллион доллардан зиёд бўлган ушбу ёрдам 
АҚШ хукумати, «Зарафшон-Ньюмонт» қўшма корхонаси 
ва «HOPE» лойиҳасининг ҳамкорликдаги фаолияти нати-
жасидир. У аёллар ва болалар саломатлиги учун зарур 
дори-дармонлар ва тиббий асбоб-ускуналардан иборат. 
Тиббий ёрдамнинг катта қисми педиатрик гепатит-Б 
вакциналарини ўз ичига олади.   

Тақдимот маросими ушбу ёрдамни олувчилардан бири 
бўлган Тошкент шаҳар Юнусобод туманидаги болалар 
шифохонасида бўлиб ўтди. Шунингдек, тиббий ёрдам 
Навоий, Сурхондарё, Кашкадарё, Жиззах, Сирдарё, 
Хоразм вилоятлари ва Тошкент шаҳар касалхоналари 
ва клиникаларига ҳам тарқатилади. 1996 йилдан буён 
Америка Кўшма Штатлари, «HOPE» лойиҳаси ва 
«Зарафшон-Ньюмонт» қўшма корхонаси Ўзбекистонга 
қиймати 69 миллион доллардан зиёд бўлган тиббий асбоб-
ускуналар ва дори-дармонлар билан ёрдам кўрсатган. 

Бу сафарги тиббий ёрдам унда гепатит-Б вакциналари 
мавжудлиги учун ҳам аҳамиятлидир. Гепатит-Б вируси-

дан бутун дунёда икки миллиарддан ортиқ киши 
азобланади ва уларнинг кўпчилиги болалардир. Жаҳон 
Соғликни Сақлаш Ташкилотининг маълумотларига 
караганда, Ўзбекистон аҳолисининг 10 фоизи 
гепатит-Б билан оғрийди.  Берилган вакциналар 
ва бошқа тиббий воситалар Соғликни сақлаш 
вазирлигига Ўзбекистондаги хар бир болани 
эмлаш борасидаги фаолиятида катта ёрдам беради.

Элчи Пурнел Тошкент шаҳар болалар шифохонасидаги шарт-шароит 
билан танишмоқда.

Соғлиқни сақлаш вазирлиги ўзбек фуқароларига кўрсатилган 
ёрдамни олқишламоқда

Инглиз тили дунёдаги энг кенг ўқитиладиган чет тили 
ҳисобланиб, уни кўпинча ўқитишдаги биринчи тил 
сифатида танланади. У интернет, фан ва технология, 
бизнес, халқаро ахборот воситалари ва дипломатиядаги 
асосий тилдир. Ҳозир дунё аҳолисининг бешдан бир 
қисми инлиз тилида равон сўзлаша олади ва учдан бир 
қисм аҳоли уни ўрганмоқда. Инглиз тилини билиш 
ахборотларни ўқий олиш, қўшимча ғоялар, яхши таълим ва 
яхши ишга эга бўлиш деганидир. Инглизча биладиганлар 
ўз фикрларини бошқалар билан ўртоқлаша олади.

Минтақавий инглиз тили идораси 1995 йилда Тошкентдаги 
Элчихонада очилган бўлиб, ундан кўзланган мақсад бутун 
Марказий Осиёда инглиз тили ўқитишни ва ўрганишни 
қўллаб-қувватлашдан иборат. Минтақавий инглиз тили 
идораси (МИТИ) раҳбари Давид Фей ва МИТИ ёрдамчиси 
Рифат Ғофуров ўқитувчилар, маъмурлар, ўқитувчиларнинг 
инструкторлари билан ўқитиш услуби, материаллар, 
баҳолаш тизими ва ўқув режаси инглиз тилини ўқитиш 
замонавий тушунчалар асосида бўлишини таъминлаш 
устида иш олиб боради. МИТИ бу ташаббусларни 
инглиз тилини ўқитиш ва таълимий лойиҳаларга 
ҳомийлик қилиш ҳамда ўқитувчи ва инструкторларни 
тегишли материаллар билан таъминлаш орқали қўллаб-
қувватлайди. Идора, шунингдек, Америка Қўшма 
Штатлари ва Ўзбекистон фуқаролари бўлган инглиз тили 
ўқитувчилари учун хилма-хил ўқув-алишув дастурларини 
таклиф этади. Бундай лойиҳалар, материаллар ва алишув 
имкониятлари орқали МИТИ Америка тилини, жамияти ва 
маданиятини тушунишга ўз ҳиссасини қўшиб келмоқда. 

Материаллар

Инглиз тилини ўқитиш «Форум» журнали Вашингтондаги 
МИТИ фаолиятини қўллаб-қувватлайдиган Инлизча 
Дастурлар Идорасининг энг яхши маълум бўлган 
маҳсулоти саналади. Ҳар уч ойда нашр этиладиган 
ушбу журнал инглиз тили ўқитувчиларининг минбари 
бўлиб, берилаётган мақолалари билан бу соҳадаги 
энг кенг тарқалган нашр ҳисобланади. Ўзбекистон бу 
журналнинг мингдан ортиқ нусхасини олади ва улар 
асосан мамлакат бўйлаб ўтказиладиган семинарлар 
ва конференцияларда тарқатилади. Журналда инглиз 

тилини қандай ўқитиш услублари билан биргаликда, 
Америка маданиятининг турли қирраларини ўзида 
акс эттирадиган фаолиятга бағишланган мақолалар, 
машқлар ва қўшимча қўлланмалар бериб борилади. 
«Форум»нинг мақолаларини http://exchanges.state.gov/
education/engteaching/ealforu.htm да ҳам ўқиш мумкин.

МИТИ ва унинг ёрдамчиси 80 дан ортиқ номдаги 
китобларни турли муассасалар ва ўқитувчилар 
уюшмаларига тарқатади. Интернет сайтидаги каталогда 
ўқиш мумкин бўлган китобларнинг рўйхати берилган 
(http://exchanges.state.gov/education/engteaching/pubs/) 
Шунингдек, тилни ўқитишга асосланган дарсликлар, 
ўқитувчилар учун қўлланмалар ва материаллар ҳамда 
Америка адабиётидан намуналар ҳам бўлиб, улар орқали 
талабалар Америка маданиятини яхшироқ тушуна 
оладилар. Кенг кўламли формат, мазмун ва даража инглиз 
тили ўқитувчи ва инструкторларига ўз дастурлари учун 
тегишли материалларни танлаш имконин беради. Курс 
ишлари ва ўқиш тартибини тўлдириш учун аудио ва видео 
кассеталар ҳам фойдаланувчилар учун муҳайё қилинган.

Алишув дастурлари

Америка тил мутахассислари учун мавжуд имкониятлар 
қаторида Инглиз Тили Стипендиати дастури ва 
Инглиз Тили Мутахассислари дастури киради. 
Стипендиатлар асосан бир йилдан икки йилгача 
муддатга университетларнинг ўқитувчилар тайёрлаш 
факультетларига борса, мутахассислар уларга 2-6 
ҳафтага боради. Ҳар иккиси ҳам дарслик тайёрлаш, 
ўқув режасини такомиллаштириш ёки ўқитувчилар 
малакасини ошириш сингари махсус лойиҳалар усти-
да иш олиб боради. Агар сиз Стипендиат ёки Мута-
хассисни таклиф қилишга қизиққан муассаса-
да ишласангиз, Тошкентдаги АҚШ Элчихонасига
 мурожаат қилишингиз лозим.

Ўзбекистон фуқаролари бўлган инглиз тили ўқитувчилари 
ҳам Америка Қўшма Штатларида ўқиш, ўқитиш ёки 
тадқиқот олиб боришлари мумкин. Ҳозирда Америка 
университетларида ўзбек ва рус тилларини ўқитаётган, 
Фулбрайт ва Чет Тилларини Ўқитиш Ёрдамчиси 
дастури қўллаб-қувватлайдиган бир неча инглиз тили 
ўқитувчилари мавжуд. Яна бир дастур «Ўқитишдаги 
Юқори Сифат учун Мукофот» деб номланиб, инглиз 
тили ўқитувчилари учун катта имконият очади. 
Финалистлар жамоатчилик томонидан тан олинади, 
уларга материаллар ва АҚШда касбий малакани 
ошириш учун имконият берилади. Ўқитувчилар шу ва 
шу каби бошқа имкониятлар ҳақида маълумот олиш
учун АҚШ Элчихонаси сайтига мурожаат қилишлари 
керак (http://uzbekistan.usembassy.gov/) 

Таълим дастурлари, лойиҳалар ва тадбирлар

АҚШ Элчихонаси қўллаб-қувватлайдиган кўпчиликка 
маълум дастурлардан бири Access кичик грантлар 
дастуридир. Бу ўрта мактаблардаги кам таъминланган 
оилалардан ёшлар учун икки йилга мўлжалланган 
мактабдан ташқари инглиз тили ўрганиш ва транспорт 
ҳамда материаллар билан таъминлайдиган янги 
ташаббус дастуридир. Ҳозирда иккинчи йилки 
шу дастур доирасида Тошкентдаги 60 дан ортиқ 

АҚШ Элчихонаси инглиз тили ўқитувчи ва талабаларини      қўллаб-қувватламоқда

талабаларга таълим берилмоқда. Келаси йил бу дастур 
Ўзбекистониннг бошқа шаҳарларида амалга оширилади.

МИТИ қўллаб-қувватлайдиган Ўзбекистондаги 
бошқа дастур ва лойиҳаларга қуйидагилар киради: 

• телевидение орқали ўрта мактаб ўқувчилари 
ташкиллаштирадиган, иштирок этадиган ва 
олиб борадиган инглиз тили ўқитиш дарслари

• қишлоқ ўқитувчиларининг малакасини ошириш
лойиҳаси: унда шаҳардаги инструкторлар қишлоқ жой-
ларидаги ўқитувчиларга ўқитиш услубларини ўргатишади

• инглиз тили ўқитувчилари учун «Энг 
яхши амалиёт» конференцияси: унда ўқитувчи ва 
инструкторлар ўзларининг энг муваффақиятли ўқув 
услублари билан ўртоқлашадилар ва ўз шаҳарларига 
ҳамкасблари билан фикр алмашишга қайтиб кетадилар

• мамлакатдаги инглиз тили ўқитиладиган 
етакчи факультетдаги туркум машғулотлар: 
уларда 6 нафар инструктор 100 дан ортиқ 
факультетларга ўз малакаларини намойиш қиладилар

• университет дарслиги лойиҳаси: у мамлакатдаги 
кейинги авлод инглиз тили ўқитувчиларини 10000 га 
яқин инглиз тили дарсликлари билан таъминлайди

МИТИ доимий равишда мамлакатдаги инглиз тили
ўқитиш сифатига янгича руҳ олиб кирадиган так-
лифларни қабул қилади. 

Конференциялар ҳам МИТИ фаолиятини 
режалаштиришда асосий омил бўлиб хизмат қилади. Йил 
давомида МИТИ ўқитувчилар ва муаллимлар уюшмалари 
билан юқори сифатли семинарлар, машғулотлар 
ва конференциялар ўтказишда яқиндан ҳамкорлик 
қилади. Бу касбий ривожланиш имконияти сифатида 
тармоқнинг муҳим тадбирлари бўлиб хизмат қилади.

Юқорида баён этилганлар тўғрисида батафсил маълумот 
олиш учун Тошкентдаги АҚШ Элчихонасидаги МИТИХ 
ёки МИТИ ёрдамчисига мурожаат қилишингиз мумкин.

Минтақавий инглиз тили идорасининг 2005-2006 
йиллар учун режаси

Сентябр 

• Минтақавий ўқитувчилар малакасини ошириш 
машғулоти
• АҚШ университетлари билан Электрон – 
Ўқитувчи, масофадан туриб онлайн таълим олиш 
дастурининг бошланиши
• Инглиз Access микро-стипендия дастурининг 
бошланиши
• Бухоро Давлат Университетига инглиз тили 
бўйича илмий ходимнинг ташрифи

Октябр 

• Минтақавий ўқитувчилар малакасини ошириш 
машғулоти
• Миллий Университетда 9 ойлик Профессионал 

Ривожланиш дастурининг бошланиши
• Access ўқитувчилари учун инглиз тили бўйича 
мутахассис Мэрилин Бон билан машғулотлар

Ноябр 

• Инглиз тили мутахассиси Карол Марш билан 
биргаликда Ўзбекистон инглиз тили ўқитувчиларининг 
миллий анжумани, 
• Минтақавий ўқитувчилар малакасини ошириш 
машғулоти

Декабр

• Ёшлар учун ЎЗТВ 4-каналида Инглиз тили 
дастурининг очилиши
• Глобал масалалар мавзуида инглизча иншолар 
мусобақаси

Январ

• Чет тили ўқитишга ёрдам дастури, суҳбат ва 
баҳолаш

Феврал

• Жаҳон Тиллари Университетида 5 ойлик 
Самарали Ўқитувчилар Малакасини Ошириш Дастури
• Тошкентдаги инглиз тили клублари билан Инглиз 
тили бизнес учун дастури
• Aсcess ўқитувчилари ва талабалари билан 
элчихоналарда санъат дастури

Март

• Тампада (Флорида) Инглиз тили ўқитувчилари 
бошқа тилда сўзловчилар учун анжуман, ўзбекистонлик 
икки грант соҳиби билан
• Ўзбекистон ҳамда Қозоғистон университетлари 
билан ҳамкорлик ва дастур тузишни муҳокама қилиш 
бўйича АҚШ университетларига қилинадиган ташриф

Апрел

• Қозоғистонда инглиз тили ўқитувчилари миллий 
уюшмаси анжумани, ўзбекистонлик инглиз тили бўйича 
илмий ходим билан

Май

• Инглиз тилини ўқитиш форум анжумани, синфни 
джазга мослаш: инглиз тили мутахассиси ва джаз 
қўшиқлари муаллифи Каролин Грэхем билан қўшиқлар, 
мусиқа ва ҳаракат
• Глобал масалалар мавзусида инглиз тилидаги 
иншолар танловининг мукофотлаш маросими
• Электрон – Ўқитувчи дастури қатнашчисини 
мукофотлаш маросими

Июн

• Инглиз тилини ўқитиш дастури иштирокчилари 
билан сафар олди учрашув
• Марказий Осиё Инглиз тили ўқитувчиларининг 
Ашхободдаги 5-чи йиллик анжумани (Туркманистон)

АҚШ Элчихонаси инглиз тили ўқитувчи ва талабаларини      қўллаб-қувватламоқда

Матбуот эркинлигини ҳимоя қилиш Қўшма Штатларнинг 
ўзидан-да қадимийроқ бўлган америкача идеалдир.

Жон Питер Зенгер билан боғлиқ 1735 йилдаги суд 
иши шафқатсиз ҳукуматларга қарши қаттиқ назорат 
сифатида Америка матбуот эркинлиги учун ваколат 
белгилади. Унга кўра, мустамлака суди инглиз ҳуқуқий 
анъанасини бузиб, ношир Зенгерни ҳукуматга қарши 
ташвиқотда айблаб бўлмаслиги ҳақида қарор чиқарди, 
чунки унинг газетасида босилган Британия ҳукумати 
тўғрисидаги танқиди аслида ҳам айни ҳақиқат эди.

1765 йилда Герб йиғини тўғрисидаги Қонун натижасида 
юз берган Америка Инқилобчилар Уруши мустақил 
газеталарни ҳолдан тойдирди. Янгиликлар отчопар 
ёки кемалар орқали етказиладиган бир даврда, 
газеталар инқилобчилар ва АҚШ мустақиллиги 
учун тарафдорларга уларнинг хабарларини 
кенгроқ оммага етказувчи асосий восита эди. 

«Конгресс сўз ёки матбуот эркинлигини тўсадиган қонун 
қабул қилмайди.» АҚШ Конституциясига биринчи 
тузатиш (1791) ана шу соддалиги билан халқнинг энг 
асосий ишончларидан бирини, яъни сўз эркинлиги учун 
рухсат берган ҳолда демократик ҳукуматни тарбиялашда 
матбуотнинг аҳамиятини ўзида акс эттиради. 

Биринчи ўзгартириш газеталарда ёритилган қизғин 
баҳсларга сабаб бўлди ва унинг муаллифлари қандай 
эркинлик ҳақида гапирилаётганини жуда яхши англашган 
эди. У маҳалдаги матбуот ҳаддан ортиқ ўзига ишонган, 
содиқ ва даҳшатли шахсий ҳужумларга тўлиқ бўлган. 
Масалан, «Қўшма Штатлар Газетаси» биринчи президент 
Жорж Вашингтон ҳукуматини (1789-97) ҳимоя қилиб, 
унинг мақсади маъмурий сиёсатни танқид қилганларнинг 
«бешафқат телбалигига» қарши чиқишдан иборат, 
дея эълон қилди. Мухолиф нашрлар уруш қаҳрамони 
Вашингтонни «ноқобил қўмондон»ликда айблади.

Мустақиллик Декларациясининг муаллифи Томас 
Жеферсон, гарчи газеталарнинг ўзи ҳақида илиқ гапларни 
кам айтган эса-да, аммо матбуот эркинлигини қаттиқ 
ҳимоя қилиб чиқди. «Агар бизга газеталарсиз ҳукуматми 
ёки ҳукуматсиз газеталар керакми, деган масалани ҳал 
қилиш менинг чекимга тушса, мен ҳеч иккиланмай 
кейингисини танлаган бўлардим» деб ёзганди Жеферсон. 
Яна «мен бизнинг газеталаримиз бузуқ ҳолатга келиб 
қолишидан ва уларга ёзадиганлар зарарли, беҳаё ва 
ёлғончилик руҳига тушиб қолишидан қўрқаман» деганди у. 

Юз йилдан ортиқ вақтдан кейин, АҚШ Ҳукумати 
миллий хавфсизликка таҳдид дея, 1971 йилда «Нью 
Йорк Таймс»да Пентагон Ҳужжатлари босилишини 
тўхтатиш ҳақида федерал суднинг буйруғини олади. 
Мудофаа Департаменти тайёрлаган бу ҳужжатларда 
АҚШнинг Вьетнамдаги иштироки тарихини таҳлил 
қилинади ва ўта махфий ҳужжат саналади. Бир неча 
кун ичида иш Олий Судга бориб етади ва у «Таймс» 
фойдасига ҳал этилади. Зенгер ишида қўлланилгани 
каби, суд матбуот эркинлигини биринчи ўринга қўяди. 
Шу тариқа, суд, ҳукумат ҳужжатларни босиш «миллий 
манфаатга бевосита, дарҳол ва тузатиб бўлмайдиган 
зиён» етказишини исбот этмаган, дея қарор чиқаради.         
Бугунги кунда, гарчи АҚШ Ҳукумат мулозимлари 

баъзан нозик маълумотларни матбуотда эълон 
қилинишини тутиб қолишга уринишса-да, лекин 
америкалик журналист ва муҳаррирлар кўпинча 
ёритиладиган нарса миллий хавфсизликка зиён 
етказадими-йўқми, ўз одоб меъёрларидан келиб 
чиқиб иш кўрадилар. Чет эллик меҳмонлар 100 дан 
ортиқ ваколатли журналистлар ҳатто уруш даврида 
ҳам янгилик илинжида Пентагон заллари бўйлаб 
эмин-эркин изғиб юришларидан ҳайратга тушишади.

XVI Жаҳон Матбуот Эркинлиги Кунида 
сўзланган Баёнот

Кондолиза Райс, Давлат Котиби
Вашингтон
3 май, 2006 йил

Америка Қўшма Штатлари Жаҳон Матбуот Эркинлиги 
Кунини нишонлар экан, биз дунё бўйлаб ҳаққоний 
хабарлар тарқатиш йўлида ҳатто ўз ҳаёти ва эркинлигини 
гаровга қўйган журналистларнинг жасоратларига 
тасаннолар айтамиз. Ҳар куни матонатли эркак ва 
аёллар бутун дунёда ҳақиқатни шунчаки бошқалар 
билан ўртоқлашишга уринганлари юзасидан ҳақорат, 
калтакланиш, қамоқ жазоси, озодликдан маҳрумлик 
ва ҳатто ўлим жазосига гирифтор этилмоқда. Бошқа 
мамлакатларда эркин ахборот тарқатишга қаршиликларга 
қуйидагилар киради: туҳматга қарши қонунларни босим 
остига олиш, ахборот воситалари устидан яккаҳокимлик 
ўрнатиш, Интернетга боғланиш учун чекловлар 
қўйиш ва мустақил ахборот тарқатишга қаршиликлар.  

Хитойда 62 диссидент қамоқда ўтирибди. «Нью Йорк 
Таймс»нинг тадқиқотчиси Жао Ян 2004 йилда «Нью 
Йорк Таймс»да Хитойдаги бошқарув ўзгариши бўйича 
давлат сирларини ошкор қилганликда айбланмоқда. 
Гарчи яқинда унга қўйилган айблов олиб ташланган 
бўлса-да, лекин ҳануз уни озодликка чиқаришмади. 
Зимбабведа хавфсизлик кучлари бир қатор ахборот 
воситалари ходимларини ўзбошимчалик билан 
таъқиб остида ушлади, калтаклади ва ҳибсга олди. 

Венесуэлада чиқарилган айблов ва ахборот воситаларига 
қаратилган қонунлардаги журналистларга қарши ҳуқуқий 
таъқиб ва жисмоний қўрқитиш матбуот эркинлигининг 
чекланишига ва ўз-ўзи устидан цензура ўрнатишга 
олиб келди. Россияда ҳукумат матбуот мустақиллигини, 
хусусан, телевизион тармоқни сусайтиришда давом 
этди. Эронда матбуот эркинглигига болта урилди.
Журналистларни таъқиб қилиш ва ҳибсга олишдан
ташқари, Эрон маданият вазири кундалик нашр
саналган «Осиё» газетасини ёпиш тўғрисида буйруқ
чиқарди ва «Нури банован» аёллар нашрининг
 чиқишини тақиқлаб қўйди. 

Америка Қўшма Штатлари бутун дунёда матбуот 
эркинлигини ҳимоя қилишда давом этаркан, барча 
эркин жамиятлар чегара қўяётган ҳукуматларни 
очиқ матбуотга рухсат бериши учун таъқиб этишда 
масъулдирлар. Мустақил матбуот халққа катта ҳуқуқлар 
беради, коррупцияни очиб ташлайди, шаффоф тизимни 
қўллаб-қувватлайди ва сиёсий тизимда қатнашишга 
руҳлантиради. Буларсиз жамият таназзулга юз тутади. 

Матбуот эркинлигининг америкача анъанаси

АҚШ Ҳарбий кучлари ва Халқаро Ривожланиш 
Агентлигининг (ХРА) 100 дан ортиқ ходимлари, 27 май 
куни 5700 дан кўпроқ кишининг ҳаётига зомин
бўлган ва камида 36000 кишига талофат етказган
зилзила қурбонларига зилзила юз берган жойларда
 ёрдам кўрсатмоқдалар.

6.3 баллдан иборат бўлган ушбу кучли зилзила 
Индонезиянинг Ява оролидаги Йогякарта ва Марказий Ява 
вилоятларига зиён етказган. Индонезия Ҳукуматининг 
ҳисобига кўра 343000 дан ортиқ киши бошпанасиз қолган. 

АҚШ ҳарбийлари Бантул туманидаги футбол майдонида 
20 ўринли дала касалхонасини ташкил қилдилар. 
АҚШ денгиз пиёдалари корпуси флотининг жарроҳлик 
ротасига қарашли касалхона тўлиқ фаолият кўрсатган 
холда асосий клиник хизматлардан тортиб жарроҳлик 
амалиётларини ўз ичига олган даволаш муолажаларини 
таъминлаб келмоқда. Ушбу касалхона ходимларининг 
сони  USS Essex кемаси ва USNS Mercy ҳарбий 
касалхона кемаси қўшимча ходимлари билан кўпайди. 

АҚШ Халқаро Ривожланиш Агентлиги ёрдам 
кўрсатиш фаолиятларини таъминлаш мақсадида 
умумий миқдори 5 миллион долларни ажратишга 
ваъда қилди. Ушбу маблағлар Халқаро Қизил Хоч 
Федерацияси, Индонезия Қизил Хоч ташкилоти ва 
бошқа ёрдам ташкилотлари орқали таъминланаяпти. 

Бундан ташқари, АҚШ ХРА ўзининг фавқулодда 
ҳолатлар учун мўлжалланган заҳирасидан вақтинчалик 
бошпана ўрнида ишлатиладиган пластик қоплама, 
сув сақлагич идишларни, гигиеник ва тиббий 
воситаларни ҳаво транспорти орқали етказиб бермоқда. 

АҚШ ўзининг молиявий ва моддий кўмаги, ҳамда 
қутқарув ходимлари билан ёрдамга етиб келган камида 
22 мамлакатнинг биридир. Тинч Океани ҳавзасида 
фалокатларни бошқариш ахборот тармоғига кўра, 
гарчи Индонезия ҳукумати халқаро ёрдам учун расман 
мурожаат қилмаган бўлсада, бундай кўмакни олқишлади. 

50 дан ортиқ халқаро ва маҳаллий нодавлат, 
ёрдам кўрсатувчи ташкилотлар ҳам зилзиладан 
талафот кўрган ҳудудда иш олиб бормоқда.

Жаҳон Соғлиқни Сақлаш Ташкилоти (ЖССТ) Индонезия 
соғлиқни сақлаш вазирлиги билан зилзила рўй берган 
ҳудудда яшайдиган 15 миллион аҳоли учун қоқшол ва 
бўғма касаллигига қарши такрорий вакцина дозаларини 
таъминлаш бўйича ишлаяпти. Бу жуда муҳим фаолият 
ҳисобланади, чунки вайронага айланган уйларни қолдиқ 
ва парчалардан тозалашга уринганларида кўпгина 
кишилар шикастланган ва яраланган, уларнинг қоқшол 
билан зарарланганликлари тўғрисида эҳтимоллик 
мавжуд. Қоқшол  суяк ва мускулларининг қотиб 
қолиши ва спазматик тортишиш хусусиятига эга бўлган, 
кўпинча ўлимга олиб келувчи ўткир касалликдир. 

АҚШ ҳукуматининг инсонпарварлик ёрдами

АҚШ Халқаро Ривожланиш Агентлигининг кўмаги

•  АҚШХРА/АҚШнинг Хорижий давлатларда юз бера-

диган фалокатларга ёрдам кўрсатиш бўйича идораси 
зилзилага жавоб қайтариш бўйича фаолиятлар 
учун 5 миллион доллар ажратди. Ҳозирги кунга 
қадар, АҚШХРАнинг фавқулодда вазиятлар бўйича 
берган умумий ёрдами 3.5 миллион доллардан 
ошади. Бунга  ёрдам кўрсатиш бўйича хом-
ашёларни ҳаво транспортида ташиш ва тарқатиш, 
инсонпарварликни мувофиқлаштириш юзасидан саъй-
ҳаракатларни ва фавқулодда тиббий ёрдам кўрсатиш, 
бошпана ва сув билан таъминлаш, ҳамда санитария 
фаолиятларини қўллаб-қувватлашни ўз ичига олади.

•  12 июн куни АҚШХРА/АҚШнинг Хорижий давлатларда 
юз берадиган фалокатларга ёрдам кўрсатиш бўйича 
идораси, зилзиладан зарар кўрган ҳудудда фавқулодда 
тиббий ёрдам кўрсатиш фаолиятлари, ҳамда касалликнинг 
олдини олиш ҳақидаги маълумотни ёйиш ва ҳашоратларга 
қарши дориланган пластик қопламани тарқатиш учун 
MENTOR Initiative ташкилотига 249993 доллар ажратди. 

•  9 июн куни АҚШХРА/АҚШнинг Хорижий 
давлатларда юз берадиган фалокатларга ёрдам 
кўрсатиш бўйича идораси Индонезиядаги АҚШнинг 
Халқаро Ривожланиш Агентлигига бошпана, сув ва 
санитария шароитини таъминлаш ва инсонпарварлик 
ахборот фаолиятларини икки бажарувчи ҳамкор орқали 
қўллаб-қувватлаш учун 998091 долларни берди.

•  3 маротаба ҳаво транспорти орқали АҚШХРА/
АҚШнинг Хорижий давлатларда юз берадиган 
фалокатларга ёрдам кўрсатиш бўйича идораси, ҳар 
бири 3 ой давомида 10000 кишининг тиббий эҳтиёжини 
қондирувчи 8 та фавқулодда тиббий ёрдам кўрсатиш 
тўпламини, 150 та ўрамдан иборат пластик қопламани, 
10200 та ўн литрли сув идишларини ва 5004 та гигиеник 
тўпламларни таъминлаб берди. Ёрдам кўрсатиш бўйича 
ушбу таъминотнинг қиймати транспорт хизматини 
ўз ичига олган ҳолда 361682 долларни ташкил этади.

•  АҚШХРА/АҚШнинг Хорижий давлатларда юз 
берадиган фалокатларга ёрдам кўрсатиш бўйича идораси, 
Халқаро Қизил Хоч Федерацияси ва Қизил Ярим ой 
жамиятларининг 28 май куни қилган Фавқулодда 
Мурожаати асосида ёрдам кўрсатиш фаолиятларни  
қўллаб-қувватлаш учун 1 миллион долларни ажратди. 

Мудофаа Департаментининг ёрдами

•  АҚШ ҳарбийлари 27 май куни юз берган зилзилага 
жавобан Индонезиянинг Йогякарта вилоятига юборилди. 
1 июн куни АҚШ денгиз пиёдалари корпуси флотининг 
3-жарроҳлик ротаси Бантул туманида дала касалхонасини 
барпо этди. 10 июндан бери, дала касалхонаси 2,200 
дан ортиқ эмлашни амалга оширган, 828 та муҳтож 
беморларга ташриф буюрган, 1700 та жабрланувчига 
бошланғич ёрдам кўрсатиб, 60 та жарроҳлик 
операциясини олиб борган. Шунингдек, 4 та АҚШ 
ҳарбий тиббиёт жамоаси, Бантул ва Клатен туманларида 
саломатлик вазиятини ўрганиш ишларини олиб борган. .

•  Мудофаа Департаментининг 14 июнда берган 
хабарига кўра, зилзила оқибатида кўрсатилган ёрдам 
ҳаражатлари деярли 3.5 миллион долларни ташкил этган.

Жаҳон ҳамжамияти Индонезиядаги зилзила қурбонларига ёрдам 
кўрсатмоқда



(Боши 1-бетда)

ва кейин Давлат Котиби Пауэл билан келганман.  
Мен Элчихонамизда жуда муҳим ишларни
амалга ошираётган одамлар билан етарли даражада 
учрашиш имкониятига эга бўлдим.  Ўзбекистонда демок-
ратия, фуқаролик жамияти ва бошқа ривожланиш ма-
салалари борасида ишлаётган инсонлар билан учраш-
дим.  Мен Ўзбекистон халқига ёрдам берадиган дастур-
ларимизни амалга оширадиган айрим ҳамкорларимиз 
билан учрашиш имконига эга бўлдим.  Улар саломатлик, 
сув ва фуқаролик жамияти сохаларида ишлайди.  
Шунингдек мен бу ерда мамлакат рахбариятининг айрим 
вакиллари билан батафсил учрашиш имкониятига эга 
бўлдим.  Ташқи Ишлар Вазири билан учрашувимиз 
бир ярим соат атрофида ва Президент Каримов билан 
учрашувимиз икки ярим соат атрофида бўлиб ўтди.  Мен 
бу ердагиларнинг барчаларига Америка Қўшма Штатлари 
Ўзбекистоннинг мустақиллиги ва суверенитетини жуда 
қадрлашини таъкидладим.  Биз Ўзбекистонни мустақил-
ликнинг 15 йиллиги билан табриклаймиз.  Бизнинг Ўз-
бекистон билан ҳамкорлик қилишдан манфаатимиз –
Ўзбекистонга мустақил давлат сифатида янги имкониятлар 
топишида ёрдам беришдир.  Биз бу ерга ҳар хил ўйинлар 
ўйнаш учун келмаганмиз.  Биз бу ерга бошқа қудратли 
давлатлар билан мусобақалашмоқ учун келмаганмиз.  
Биз Ўзбекистон Россия, Хитой, Европа, Туркия ва 
бошқа давлатлар билан ўз алоқаларини ривожлантиради 
деб ўйлаймиз.  Ўйлаймизки, биз Ўзбекистонга бошқа 
имкониятлар ва бошқа танловлар топишда ёрдам бера 
оламиз.  Бу давлатда ёки бошқа бирор давлатда қанчалик 
танлов кўп бўлар экан, шунчалик мустақиллиги 
мустаҳкам бўлади.  Шунингдек биз ҳамкорлик учун янги 
асослар яратмоқчи эканлигимизни айтдим.  2002 йилдаги 
стратегик ҳамкорлик тўғрисидаги баёнотда белгиланган 
сохалар албатта ўз кучида қолади.  Биз хавфсизлик 
масалалари, терроризмга қарши кураш, гиёҳванд 
моддалар, ядровий қуролларни тарқатмаслик ва шу 
каби бошқа масалаларда ўзаро муштарак манфаатларга 
эга эканлигимизга келишдик.  Биз иқтисодий ва бизнес 
сохасидаги ҳамкорликдан ва бундай ҳамкорлик билан 
боғлиқ қатор масалалардан манфаатдормиз.  Шунингдек 
биз бу ерда соғлом жамиятнинг иқтисодий ва сиёсий 
ривожланишидан манфаатдормиз.  Биз Андижон воқеа-
лари ва инсон ҳуқуқлари вазияти борасида шубҳасиз жуда 
катта фарқли қарашларга эгамиз.  Лекин ўйлаймизки, 
агар биз ҳамкорлик учун асос яратадиган бўлсак, бу каби 
масалаларни ҳам муҳокама қила оламиз.  Биз бу каби 
умумий манфаатларга жавоб берадиган сохалар борасида 
амалий жиҳатдан гаплашдик.  Шунингдек биз ўзаро 
ишончни қайта тиклаш ва мазкур сохаларда ҳақиқий 
ҳамкорликка эришиш учун қандай ҳаракатлар амалга 
оширилиши кераклиги тўғрисида амалий жиҳатдан гап-
лашдик.  Музокараларимиз қизғин ва атрофлича бўлиб 
ўтди.  Лекин ҳозир мен сизларга воқеалар ривожи 
қандай бўлиши ҳақида бирор нарса дея олмайман.  Бу 
эса ҳамкорлик ўрнатиш ва уни ривожлантириш йўлида 
тарафлар амалда қандай ҳатти-ҳаракатлар қилишига 
боғлиқ.  Ўз навбатида биз бунга ҳаракат қилиб кўрмоқ-
чимиз.  Лекин нима бўлишини кўришимиз керак.  
Энди саволларинггизга жавоб беришга мунтазирман.

РИА Новости:  Марказий Осиёда ядровий қуролдан ҳоли 
зона яратувчи шартнома Семипалатинскда имзоланиши 8 
сентябрга белгиланган.  Бу Ўзбекистон ташаббуси бўлиб, 
узоқ вақтли ҳамкорлик натижасидир.  Ушбу ядровий 
қуролдан ҳоли зона минтақавий хавфсизлик ишончли ва 
самарали тизимининг бир қисми сифатида кўрилмоқда.  
Жаноб Баучер, Марказий Осиёдаги ушбу ядродан 

ҳоли зона истиқболини Америка қандай баҳолайди?  

Р. Баучер: Мен аслида диққатимни мазкур ядродан ҳоли 
зонага қаратганим йўқ ва менда бу ҳақида алоҳида изоҳ 
йўқ.  Лекин бу борада шуни айтишим керакки, минтақада 
ядровий қуролларни тарқатмаслик борасида жуда 
яхши ютуқларга эришган.  Албатта минтақада шундай 
давлатлар борки, улар террористлар ва ёвуз мақсадли 
кишилар қўлига тушмаслиги учун ядровий қуроллардан, 
ядровий корхоналардан ва ядровий чиқиндилардан воз 
кечганлар.  Ядровий қуролларни тарқатмаслик борасида 
АҚШ ушбу минтақадаги мамлакатлар билан ҳамкорлик 
қилган ва умид қиламизки, келажакда ҳам шундай бўлади.  

Америка Овози ўзбек хизмати:  Жаноб Баучер,  сиздан 
аввал АҚШ ҳукумати расмий вакилининг сўнгги таш-
рифи 2005 йил сентябрида жаноб Дэниел Фрид Ўзбекис-
тонга ташриф буюрганда бўлиб ўтганди.  У Ўзбекистон 
Президенти билан учрашган эди.  АҚШ мулозими ва 
Ўзбекистон Президентининг ўтган йилги учрашувидан 
сўнг Ўзбекистон-АҚШ алоқалари яхшиланмаганини 
назарда тутган ҳолда, икки учрашув – сизнинг бугун-
ги учрашувинггиз  ва ўтган йилги учрашув – ўртасида
 нима фарқ борлигини айтиб бера оласизми?  

Р. Баучер: Тўғри айтдинггиз.  Дэн Фрид ўтган йил кузда 
келганида мазкур муаммоларнинг аксариятини кўтариб 
чиққан.  Мен унинг ташрифи ҳақида хисоботларни ўқиган-
ман ва унинг ўзи билан ташрифи ҳақида гаплашганман.  
Ундан бирор нарсани бошқача қилдимми йўқми 
билмайман.  Дарҳақиқат у бу ерга келиб кетган вақтдан 
бери бизнинг алоқаларимизда ва бизнинг бу ердаги 
фаолиятимизда давомли муаммолар мавжуд бўлиб келди.  
Ўйлайманки, мен бу ерга мамлакат, одамлар ва раҳбарият 
билан шахсан танишиш учун келдим.    Ўйлайманки, ўзаро 
алоқаларимиз борасида бирор қарор қабул қилишдан 
аввал, одоб юзасидан мен уларнинг ўзини тинглашим 
керак.  Мен ҳам улар ҳам шунга ишонадики, ўзаро 
манфаатларни топиш учун учун мустаҳкам пойдевор 
мавжуд ва биз уни топиш учун ҳаракат қилишимиз керак.  
Лекин алоқаларимиз ёмонлашиб кетадиган бўлса, илгарроқ 
ҳам жиддий қадамлар қўйишга тайёр эдик.  Келажакда 
шундай қилишимизга тўғри келиши ҳам мумкин.  Лекин 
агар томонлар истаса, хавфсизлик борасидаги умумий 
муаммолар, иқтисодий имкониятлар топиш ва ушбу 
жамиятнинг сиёсий ва иқтисодий ривожланиши йўлида 
биргаликда ишлаш каби умумий манфаатлар ҳамкорликка 
асос бўлиши мумкин.  Ўз навбатида биз бунга ҳаракат 
қилишга тайёрмиз.  Шу сабабдан мен бу ерга келдим. 

Немис тўлқини:  Сиз иқтисодий ҳамкорлик масаласини 
кўтарганинггиздан келиб чиқиб, қуйидаги саволни 
бермоқчи эдим: Хабаринггиз борки, Зарафшон-
Ньюмонт қўшма корхонаси маълум муаммоларга 
дуч келди –АҚШ томони ўз акцияларини учинчи 
томонга сотишга тайёр, деган гаплар юрибди.  Сиз 
иқтисодий ҳамкорлик масаласини умуман ва Зарафшон-
Ньюмонт қўшма корхонаси масаласини хусусан 
мухокама қилдингизми? Ва бизга ушбу мухокама 
тафсилотлари ҳақида гапириб бера оласизми?
 
Р. Баучер: Биз бу ердаги Америка компаниялари 
билан яқиндан алоқа боғлаб турамиз.  Лекин хусусан 
бирор компаниянинг ишларини мухокама қилиш тўғри 
бўлмаса керак деб ўйлайман.  Айтишим мумкинки, 
бир неча компаниялар бу ерда бизнес қилишни 
жуда мураккаб деб ҳисоблашмоқда.  Бугун биз бу 
масалаларни мухокама қилдик.  Ўйлайманки, келажакда 

ҳам бу масалаларни мухокама этишда давом этамиз. 
Ушбу муаййян ҳолатларнинг баъзилари юзасидан 
олиб борилган ҳатти ҳаракатлар, ўйлашимча бошқа 
инвесторларнинг тегишли хулосалар чиқаришларига 
сабаб бўлади. Шу боис, бу ҳолат эҳтиёткорлик ва 
адолат ила ҳал этилиши муҳим эканлигини айтиб 
ўтишни истар эдим. Бу масалани омматан муҳокама 
этишнинг шу ерида тўхташ лозим деб ўйлайман.  

Радио Тошкент: Турли ижтимоий ва иқтисодий 
лойиҳаларда иштирок этиш орқали,  ўз мавқеъини 
кучайтиришга урунаётган бир қатор исломий 
ташкилотлар мавжуд, масалан Акромийлар. Нима 
учун АҚШ хукумати баъзи исломий ташкилотларни 
фундаменталист ёки террорист деб атайди, бошқа шу 
каби ташкилотларни эса бундай деб атамайди? Бунда 
иккиюзламачалик стандарти йўқми, нима деб ўйлайсиз?

Р. Баучер: Бу ҳолда стандарт деганда зўравонликни 
тушунилади. Агар бир гуруҳ шахслар зўравонлик қилса, 
уларни ўз номи билан аташ лозим. Агар улар бомба 
портлатиб, бегуноҳ инсонларнинг ҳаётига зомин бўлса, 
биз уларни террорист деб аташимиз керак. Айни пайтда, 
сиёсий жараёнда иштирок этиш учун ислом динига 
эътиқод қилувчилар учун ҳам жой бериш керак. Ислом 
динига эътиқод қилиш, ҳатто консерватив исломга эътиқод 
қилиш инсоннинг жамият ҳаётида иштирок этишига 
тўсиқ бўлмаслик керак. Ўйлаймизки тинчликсевар 
эътиқод эгаларини жамият ҳаётида ва сиёсатда 
иштирок этишларини биз олқишламоғимиз керак.

Журналист: Таъқиқланган исломий гуруҳга аъзоликда 
айбланган ва унга қўйилган айбга нега иқрор бўлганини 
ва қийноққа тутилганини айтиб берган ёш ўзбек 
йигит “Ҳайвон ҳам калтакларга чидай олмайди,” 
деб суд жараёнида хитоб қилган. 66 ёшлик қўшиқчи 
устидан эса Андижонда бўлиб ўткан зўравонликлар 
ҳақида кўшиқ айтгани учун суд жараёни кетмоқда. 
Ўзбекистондаги тинчликсевар мусулмонлар, инсон 
ҳуқуқлари ҳимоячилари ва диссидентлар  устидан 
олиб борилаётган кети узилмас судлар ҳақида нима 
дейсиз? Ўйлашимча дипломат ниқобини олиб 
ташлаш қийин бўлса керак лекин шундай бўлса 
ҳам самимий жавоб беришингизни сўрар эдим. 

Р. Баучер: Саволингизга самимий жавоб беришдан 
қочмайман. АҚШ бу ердаги инсон ҳуқуқларига оид 
вазият юзасидан чуқур ташвишдадир. Буни Ўзбекистон 
ҳукумати билади ва биз бу ҳақида инсон ҳуқуқлари 
вазиятига оид ҳисоботларимизда ёритамиз.  Савол бу ерда 
шундан иборатки ушбу вазиятни яхшилашда олға юра 
оламизми; мулоқот олиб бора оламизми; ҳақ-ҳуқуқлари 
пой-мол бўлган инсонлар вазиятини яхшилай оламизми; 
ва ушбу хукуматнинг инсон ҳуқуқлари соҳасида олға 
юра олиши учун йўл топа оламизми. Хукуматнинг 
айтишича у шундай йўлдан кетмоқда. Хуллас, ушбу 
соҳада нима қила олишимизни вақт кўрсатади. Бироқ бу 
соҳа АҚШ ва Америка халқи учун жуда муҳим соҳадир. 
Ушбу соҳадаги вазиятни яхшилашда биз Ўзбекистон 
ҳалқи билан биргаликда ишлашни давом  этамиз.         

Журналист:  2001 йили 3 октябрда мен ва менинг 
ҳамкасбим сиз америкалик журналистларга бераётган 
матбуот анжуманини бевосита кузатган эдик.  Икки 
кун ўтиб, ҳудди шундай матубот анжуманини биз 
Марказий Осиёлик журналистлардан иборат гуруҳга 
ҳам бердингиз. Ўшанда сизнинг моҳирлик билан 
нохуш саволлардан чиқиб кетишингиз ёдимда. Жаноб 

Пурнелнинг турли анжуманларда айтиб ўтганларидек 
бу дипломатия санъатидир; ва сиз ушбу санъатни 
мувоффақият билан намойиш этяпсиз. Менинг саволим 
қуйидагича, ва унга очиқчасига жавоб беришингизни 
сўрардим:  ўтган бир неча ой мобайнида Ўзбекистондаги 
бир қатор Америка (нохукумат) ташкилотлари ёпиб 
юборилди, балки  бир ташкилот қолган бўлса керак у ҳам 
бўлса Миллий Демократия Институти. Сиз ушбу масала 
ҳақида муҳокама қилдингизми, яъни ушбу ташкилотлар 
ўз фаолиятини бу ерда қайта бошлайдиларми ёки 
Американинг бошқа янги ташкитлотлари келишини 
кутса бўладими. Шулар ҳақида Президент ва Ташқи 
ишлар вазири билан муҳокама қилдингизми?

Р. Баучер: Ҳа, муҳокама қилдик Бу очиқчасига бе-
рилган жавоб.  

Журналист: Агар ўзаро алоқалар ёмонлашиши да-
вом этса АҚШ қандай чоралар кўради?

Р. Баучер: Агар алоқалар ёмонлашса? Билмадим.           
Буни ўшанда ҳал қиламиз.    Бу жавоб етарлича очиқча-
ми?  Ташаккур. 

Ричард А. Баучер Жанубий ва Марказий Осиё масалалари 
бўйича Давлат Котибининг ёрдамчиси сифатида лавозимга 
киришиш учун 2006 йилнинг 21 февралида қасамёдни 
қабул қилди. Жанубий Осиё масалалари бюроси унинг 
тасдиқланишидан бирмунча аввал Марказий Осиё 
минтақасини ўзига қўшиш орқали кенгайтирилганди.

Ўзининг иш фаолияти мобайнида, Элчи Баучер Давлат 
Департаментининг воизи ёки воиз ўринбосари сифатида 
олтита Давлат Котиби (Котиб Райс, Пауэлл, Олбрайт, 
Кристофер, Иглбургер ва Бэйкер) даврида хизмат 
қилган. У шунингдек икки марта АҚШнинг чет элдаги 
миссиялари раҳбари сифатида хизмат қилган, жумладан 
АҚШнинг Кипрдаги элчиси сифатида (1993-1996), сўнг 
АҚШнинг Гонг-Конгдаги Консуллигида Бош Консул 
сифатида хизмат қилган (1996-1999). Элчи Баучер ўзининг 
дастлабки карьераси даврида иқтисодий масалалар, 
Хитой ва Европа минтақаси бўйича иш олиб борган. 

Элчи Баучер 1951 йилда Мэриленд штатининг Бетесда
шаҳарчасида туғилган. 1973 йилда Тафтс Универси-
тетида бакалавр унвонини олган ва Жорж Вашингтон
Университетининг аспирантурасида иқтисод соҳасида
 илмий иш олиб борган. 



13 та мамлакатнинг ўрта мактаб ёшдаги футбол-
чилари Оқ Уйга ташриф буюрдилар

Турли мамлакатларнинг ўрта мактабларидан келган
30 нафар ёш футболчилар, Оқ Уйнинг зиналарида 
турган ҳолда, 12 июн куни кўпчилик америкаликларга 
ҳали насиб этмаган имкониятга эга бўлдилар: улар
Президент Буш билан учрашдилар.

Президент Жорж Буш, ўйинчилар гуруҳи Оқ Уй зина-
ларида суратга тушишга тайёргарлик кўраётганларида, 
боливиялик ярим ҳимоячи футболчи Густавонинг ёнига
келиб ва унинг елкасига қўлини қўйиб, гуруҳдан
нима қилаётганлиги ҳақида сўради. 

«Оқ Уйга ташриф ҳақиқатдан ҳам жуда зўр бўлди, 
аммо Америка Қўшма Штатлари Президенти билан 
учрашиш, ҳаттоки, у билан қўл бериб сўрашиш 
кишининг ишонгиси келмайдиган тажрибадир», дейди 
ҳаваскор футбол ҳимоячиси бўлган ўзбекистонлик Анна. 

«Президент қўлимни сиқиб сўрашганидан сўнг, ҳаттоки,
қўлларимни ювишни ҳам истамайман», дейди у тиш-
ларини кўрсатиб жилмаяркан.

Анна ва бошқа ўйинчилар, улар билан қўл бериб сўраш-
ган Президент билан суратга тушиб дастхат олди-
лар. Улар Президент Бушга унинг исми ва 1 рақами
туширилган футболка совға қилишди. 

Анна - АҚШ Давлат Департаменти Таълим ва Маданият 
Ишлари Бюроси, АҚШ Футбол Жамғармаси, АҚШ 
Футбол Федерацияси ва Асосий Футбол Лигаси 
ўртасидаги ҳамкорлик натижаси бўлган Жаҳон 
Кубоги Спорт Ташаббуси дастурида иштирок этаётган 
13 мамлакатдан келган ёш спортчилардан бири. 

Ташриф давомида, ёш ўйинчилар футбол ўйинининг 
Америка Қўшма Штатларида қай тарзда ташкил 
этилиши ва ўйналиши (АҚШда футбол соккер номи 
билан танилган), шунингдек, аёлларнинг ўйинчи 
сифатидаги муҳим вазифалари, турли хил даражалардаги 
ҳакамлар ва мураббийлар ҳақида маълумотга эга 

бўладилар. Футболчилар 22 июн куни Германиянинг 
Нюремберг шаҳрида Гана ва Америка Қўшма Штатлари 
ўртасида бўлиб ўтадиган ФИФА Жаҳон Кубоги мусоба-
қасини томоша қилишга кетишларидан аввал, Қўшма 
Штатлардаги эркак ва аёлларнинг профессионал жамоа-
лари ўйинлари ва машғулотларида иштирок этадилар.    
 
Биринчи марта Эфиопиядан ташқарига чиққан ярим 
ҳимоячи Иброҳим америкаликлар билан учрашиши
ва Қўшма Штатларда футбол ўйнаши ажойиб таж-
риба эканилигини айтди. 

«Мен хақиқий завқоляпман. Оқ Уйга ташрифимиз ажойиб 
бўлди. Мен Америка Қўшма Штатларининг Президенти 
билан учрашганимдан бағоят хурсандман», деди у.
13-18 ёшлар ўртасидаги ўғил-қизлар, Америкага 

Афғонистон, Баҳрейн, Боливия, Хитой, Индонезия, 
Ливан, Малайзия, Морокко, Эфиопия, Покистон, Жанубий 
Африка, Уганда ва Ўзбекистондан ташриф буюрган.

Покистонлик ярим ҳимоячи Босит ҳам Президент Буш
билан учрашганидан ҳаяжонланди, лекин Оқ Уйнинг
 ўзи уни кўпроқ ҳайратга солди.

«Менга Оқ Уйга ташриф буюриш чиндан ҳам ёқди», деди 
у, «у ерда ёғочдан ишланган санъат асарлар жуда кўп эди.»

Шу куннинг ўзида аввалроқ, спортчилар АҚШ Давлат 
Департаментига Давлат Котиби Кондолиза Райс ва 
Жамоат Дипломатияси ва Жамоатчилик билан ало-
қалар бўйича котиб муовини Карен Хюз  билан
 учрашгани бордилар. 

Германияга боришда ёш футболчиларга ҳамроҳлик 
қилувчи  Хюз хоним, Жаҳон Кубоги Спорт Ташаббуси 
дастури «дунё ёшларига америкаликларнинг 
аслида қандай эканликларини кўрсатиш ва Қўшма 
Штатлар ҳақидаги «тушунмовчиликларга» қарши 
курашишда ёрдамлашиш учун» тузилган деди. 

Кўпроқ маълумот олиш учун 2006 йил АҚШнинг Бер-
линдаги Элчихонаси Жаҳон Кубоги веб-сайтига қаранг 
http://worldcup2006.usembassy.de/. 

Ёш ҳаваскор футболчилар Президент Буш билан учрашдилар

Президент Жорж Буш Футбол Бўйича Жахон Кубоги Чемпионатига 
Ёшлар делегацияси дастури иштирокчилари билан Оқ уй остонасида, 
2006 йилнинг 12 июни. Делегация 13 та мамлакатнинг вакили бўлмиш 
30 нафар футбол ўйинчиларини ўз ичига олган. (Оқ уй сурати / Paul 
Morse)

Президент Жорж Буш Футбол Бўйича Жахон Кубоги Чемпионатига 
Ёшлар делегациясининг Марокашлик иштирокчиси Иман Салах билан 
Оқ Уй зинасида суҳбатлашмоқда, 2006 йил 12 июн. (Оқ уй сурати / 
Paul Morse)



5-11 ёшли болалар стол атрофида тўпланиб ёки полга
ётиб олиб, сўзлашяптилар, куляптилар ва болаларга 
хос шўхлик қиляптилар. Катта хонадаги шовқин ва
серҳаракатлилик даражаси, танаффус вақтида ёки синф-
хонада учратишингиз мумкин бўлган ҳолатларга яқин. 

Орегон штатининг Портленд шаҳри яқинидаги Ралей 
Парк Бошланғич мактаб кутубхонасида дарсдан 
кейин қолувчи  60 га яқин болалар, мактаб шахмат 
клубининг аъзолари ҳисобланади. Клуб аъзоларининг 
айримлари шахмат турнирларининг ғолиби бўладилар 
ёки уларда иштирок этадилар. Мактабнинг 400 та 
ўқувчисининг 15 фоизини ташкил этувчи ушбу болалар 
ўзлари ҳақида бирор бир нарсани ўрганишлари ва 
завқланишлари орқали яхши ўқувчиларга айланяптилар.

Илгари тентак, телба, эзма ва омадсизларнинг эрма-
ги бўлган шахмат Қўшма Штатлари бўйлаб мактаб-
лардаги энг мароқли фаолиятга айланди. Бироқ, шах-
мат дастурлари йирик шахмат усталари ёки аме-
рикалик янги жаҳон чемпионини етиштириш учун яра-
тилмаган. Маърифатчилар ўқувчилар учун ўқишда
муваффақиятларга олиб келувчи шахматни тарғи-
бот қиляптилар. 

Болаларнинг мураккаб масалаларни ҳал этиш, мантиқий 
ўйлаш ва олдиндан режалаштириш қобилиятини 
ривожлантираётган бир пайтда, шахмат ўйини ёш 
ўйинчиларнинг математика ва муаммоларни ҳал 
қилиш бўйича маҳоратларини такомиллаштиради. 
Калифорниядаги мактаблардан бирида шахмат 
ўйинини тадбиқ этиш орқали 20 кун ичида ўқишдаги 
муваффақиятларнинг сезиларли даражада ошишига 
сабаб бўлди. Сиэтлдаги мактаблардан бирининг 
расмий вакили  «ҳозирги вақтда, шахмат биздаги 
мавжуд энг қудратли ўқув қуролидир» деб айтди.

Кейинги йилларда, қанча болалар шахмат 
билан шуғулланишлари тўғрисида ҳеч ким аниқ 
рақамларни бера олмайди, бироқ, бир муаллимнинг 
гапига қараганда, Қўшма Штатлар бўйлаб «ёш 
шахматчиларнинг ҳақиқий авж олиши» юз берган. 

Авж олишлардан фарқли ўлароқ, бунинг сабаби бирданига 
бир неча нуқталардан бошланади. Қўшма Штатларда 

умуммиллий мактабнинг мавжуд бўлмаганлиги туфайли, 
шахматни мажбуран киритувчи идоранинг ўзи йўқ. 
Шахмат клубларини ташкил этишга қизиққан хусусий 
мактаблар, одатда мактабларда шахматни қўллаб-
қувватлаш учун ўзларининг ҳаётларини бағишлаган, 
ягона фуқаролардан ташкил топган бир қатор нодавлат 
ташкилотларнинг биридан ёрдам қидирадилар.

«Бундай ташкилотларнинг энг қадимийларидан бири 1939 
йилда тузилган АҚШ Шахмат Федерациясидир. У 
мамлакат бўйича мактаб шахмат клубларини 
ташкил этишда кўмак беради ва ҳар йили, бутун 
мамлакат узра ёшлар ўртасида беш маротаба 
шахмат бўйича мусобақаларни уюштиради», дейди 
федерациянинг ўқув ишлари директори Жери Неш.

Нешнинг айтишича, кейинги 15 йил ичида феде-
рацияга аъзо бўлган ёшларнинг сони 12000 дан 
46000 га кўтарилган. Ёшлар ўртасида ўтказиладиган 
миллий шахмат мусобақалари ҳам кучли таассурот 
қолдирувчи рақамларни ўрнатган, яъни ўтган йили тўрт 
йилда бир маротаба ўтказиладиган «Супер Нэшэнел» 
турнирида 5300 нафар бола фикрий куч синашган.

Бошқа дастурларнинг аксарияти маҳаллий ҳисобланади. 
Энг муваффақиятли дастурлардан бири Нью-Йорк 
шаҳрининг мактаблардаги шахмат дастури бўлиб, унда 
даромади паст бўлган мавзелардаги боғча ёшидаги 
болалардан тортиб 8-синф ўқувчиларини ўз ичига 
олган 120 та мактабларда шахмат бўйича ўқитиш 
фаолияти олиб борилади. Ушбу дастур ҳар бир болани 
шахмат тўплами ва ташкилот чиқарган қўлланма билан 
таъминлайди. Лекин ташкилотнинг энг муҳим ҳиссаси, 
ҳар бир мактабга ҳафтада бир марта ташриф буюрувчи  
шахмат бўйича дарс берувчи ва мактабнинг шахмат 
клубларини кучайтириш мақсадида кўпинча мактабдаги 
охирги қўнғироқ чалинганидан кейин ҳам узоқ вақт 
қолувчи 40 та ўқитувчилари туфайли бўлиши мумкин. 

Мактабларда шахмат дастури ҳам 500 тадан кўпроқ, 
баъзилари 5 ёшда бўлган болаларни ўзига жалб этувчи 
ҳафталик мусобақаларни уюштиради. Дастур президенти 
ва бош ижрочи директори Марли Капланнинг айтишича, 
ташкилотчилар келаси ўқув йилида ушбу дастур кўламини 
икки баробар кенгайтиришни режалаштираяптилар.

2000 йилда Сиэтлда тузилган янги шахмат 
ташкилотларидан бири «Фэст Мув» (Тез Юриш) деб 
номлаган бўлиб, умуман ўзгача ёндашув билан фаолият 
кўрсатади. Ташкилотнинг вице-президенти Уэнди 
Фишернинг сўзларига қараганда, ташқаридан мактабга 
шахмат мураббийларини олиб келишдан кўра, «Фэст 
Мув» ўқувчиларга дарс бериш учун ўқитувчиларнинг 
малакасини оширади. Ўйинни иккинчи ва учинчи 
синф ўқувчилари учун расмий дастурнинг бир қисмига 
айлантириш мақсадида «Фэст Мув» ўқув дастурини 
яратди.

«Болалар нима ўрганаётганлари ҳақида 
ўйламайдилар… Улар фақат ўйин-кулгу қиладилар» 
дейди Фишер.  «Фэст Мув» нинг тажрибалари 
бутун мамлакатдаги йирик мактаблар мавжуд 
шаҳарларда, жумладан, Сиэтл, Филаделфия ва 
Сан-Диегода самарали қўлланиб келинмоқда.  

Шахмат Америка мактаблари бўйлаб ёйилмоқда

Calcutt Middle мактабининг шахмат клуби аъзолари шахмат доналари 
устида бош қотирмоқдалар. (AP фотоси / Victoria Arocho)

Жоржия бетакрор штатдир. Дастлабки 13 та мустамлака-
нинг бири сифатида у Америка тарихида бой, афсона-
вий ва фахрли ўрин тутади. 

1733 йилда унинг қирғоғига Британия генерали 
Жеймс Оглторпнинг келиб тушиши билан асос 
солинган Жоржия, Флоридадаги испанлар ва 
Англия қиролининг Жанубий Каролина ҳудуди 
ўртасида ҳарбий тўсиқни ташкил этиш учун барпо 
этилганди. Оглторп қирол Жорж II шарафига янги 
мустамлакани «Жоржия» деб номлади. Дарёга
чиқувчи тик жарлик устида Оглеторп Америка-
нинг биринчи режалаштирилган шаҳри – Саван-
нани ҳам бунёд қилди. 

Жоржия сингари бир нечта штатлар, кўплаб инсонларни 
ёстиғини қуритган ва катта вайронагарчиликлардан олиб 
келган Фуқаролар Урушидан жабрландилар. Ўша тарихий 
даврнинг қолдиқларини бутун штат бўйлаб топиш 
мумкин, улар бу ерларда юз берган можаронинг 
ҳар икки томони тўғрисида ҳикояни айтиб тура-
ди. Конфедерациянинг энг йирик иттифоқига тегиш-
ли қамоқхона лагерининг манзили ҳисобланган
Андерсонвил, ҳозирги кунда миллий уруш маҳбус-
ларининг уй музейидир.

Жоржиянинг руҳи унинг бой Африка-Америка мероси 
ва маданиятида ҳам кўриниб туради. Бу марҳум доктор 
Мартин Лютер Кинг (Кичик) туғилган, минбардан туриб 
ваъзлик қилган диёр бўлиб, унинг ҳайкали бугунги кунда 
ҳам озодлик ва адолатнинг тимсоли бўлишда давом
этаяпти. Фуқаролик ҳуқуқларининг яна бир илҳом-
бахш этувчи диққатга сазовор марказ – Маконнинг
Табмен африка-америкаликлар музейи бўлиб, сиз ҳеч
қачон ёдингиздан чиқармайдиган, кўришингиз лозим
 бўлган жойдир.   

Жоржиянинг янги тарихи

Жоржиянинг тарихий ўтмиши, мардлик, матонат ва тан-
таналар тўғрисидаги ҳикоялар билан тўлган. Жоржияга 
бугун ташриф буюринг, сиз ўша хусусиятларни бизнинг 
янги тарихимизда ҳам учратасиз. Жоржиянинг оламга 
кўрсатаётган таъсирини ўзингиз учун кашф этинг 
ва унинг кўплаб муваффақиятларидан завқланинг.

Бошқалардан фарқли равишда фаолият кўрсатаётган бир 
Жоржиялик, собиқ АҚШ Президенти Жимми Картердир.
Дунё бўйлаб инсон ҳуқуқларини яхшилаш ва инсоннинг 
азоб-уқубатларини камайтириш фаол тарафдори бўлган 
Картер, бутун дунёда кишилар ҳаётининг ўзгартираётган 
кўплаб дастурлар ва ташаббусларни яратди. Унинг 
асосий фаолияти Атланта марказидан атиги 3 км узоқ-
ликда жойлашган Картер Президент Марказида олиб 
борилади. Ушбу марказ кўпгина халқаро дастурларнинг 
штаб-квартираси сифатида хизмат кўрсатади, ҳамда йил 
мобайнида бир нечта тадбир ва анжуманларни ўтказади.

Янги тарихга асос солаётган Жоржиянинг яна бир янги 
кошонаси – бу 2005 йилнинг куз ойида очилган Жоржия 
Аквариумидир. 300 миллион долларга тенг бўлган 
ушбу иншоат дунёдаги энг йирик аквариумлардан 
бири бўлиб, 500 хил турдан иборат бўлган 100000 дан 
ортиқ уммон жониворларга эга. Атланта марказида 
барпо этилган кишини ўзига тортувчи ушбу иншоат, 

“Хоум дипоу” (Home Depot) компаниясининг таъсисчи 
аъзоси Берни Маркуснинг олийҳимматлиги туфайли 
совға қилинди. Ушбу бино ўз эшикларини  очганда, 
сиз дунёдаги энг серҳаркат ва турфа истироҳат 
марказларнинг бирига кириш имконига эга бўласиз.

Аквариумга катта боғ ва кўл орқали туташувчи янги 
Кока-Кола дунёси мажмуасининг ишга туширилиши ҳам 
кутиляпти. Ушбу музейни ўзингиз учун кашф этинг ва бош 
қароргоҳи Атлантада бўлган Кока-Кола компаниясининг 
бутун дунёга кўрсатган чексиз таъсирини кўринг. Ушбу 
муваффақиятли компаниянинг тарихи орқали саёҳат 
қилган ҳолда, фаолиятининг илк кунларида маҳаллий 
дорихоналарда сотилганлигидан тортиб дунёдаги етакчи 
савдо белгисига айлангани ва 200 дан ортиқ мамлакатларда 
инсонларга роҳат бахш этаётгани ҳақида ўрганинг. 

Жоржиянинг яқин тарихидаги энг катта воқеалардан 
бири 1996 йилда ўтказилган Ёзги Олимпиада Ўйинла-
ридир. Мезбон сифатида 197 миллат вакилларини мусо-
бақага тўплаб рекордни ўрнатган Атланта, дунёнинг
диққат-марказида бўлди. Атлантанинг юз йиллик 
тарихга эга бўлган Олимпия Боғида сайр қилинг ва 
1996 йилда ўтказилган Ёзги Олимпиада Ўйинлари учун 
барпо этилган ёдгорликни зиёрат қилинг. Ҳалқалар 
фавворасининг чиройидан ва ажойиб фаввора шоусидан 

 Жоржия штати  -            Мамлакат жанубидаги салтанат

Жоржия Аквариумидаги каттакон акулаларнинг бири томошабинлар 
учун кузатиш жойига яқин сузиб ўтмоқда. 300 миллион долларлик 
ушбу аквариум дунёдаги энг йирик аквариум ҳисобланади. (АР 
фотоси/Жон Баземор)

1996 йилда Атлантада ўтказилган Ёзги Олимпиада Ўйинларида 
ижрочилар Олимпиаданинг юз йиллигига ишора қилган ҳолда 
Олимпия ҳалқалари ва 100 рамзининг шаклини чиқаришмоқда. 1996 
йил 19 июл. (АР фотоси/Мишель Липчиц)

роҳатланинг ёки йил давомида боғда ўтказиладиган кўп-
гина тадбирларнинг бирида иштирок этинг.

CNN, шубҳасиз, Жоржиянинг яна бир нуфузли бўлган 
халқаро оммавий ахборот ташкилоти ҳисобланади. 
1980 йилда Тэд Тэрнер томонидан асос солинган 
CNN,  янгиликларни 24 соат узлуксиз равишда 
ёритишни тадбиқ этди ва дунёнинг бугунги кун 
хабарларини томоша қилиш услубини ўзгартирди. 
Унинг Атлантадаги бош қароргоҳига ташриф буюринг 
ва CNNнинг бевосита, мураккаб ахборот тўплаш 
тизимини ва мукофотларга эга бўлган мухбирларнинг 
иш чоғида ғайрат билан ишлашларининг гувоҳи бўлинг. 

Янгиликлар ҳақида сўз юритар эканмиз, Жоржия 
мусиқачилари туркум янгиликларни яратган ҳолда 
авлодлар учун тарихга асос солмоқдалар. Афсонавий 
мусиқа қироллари Рей Чарлз ва Жеймс Браундан тортиб, 
бугунги кунда супер-юлдуз даражасига кўтарилган 
АутКаст ва Ашер каби янгиликни яратувчи, кишида 
кучли таассурот қолдирувчи санъаткорларнинг 
рўйхатини топишингиз мумкин. Мэкондаги Жоржия 
Шон-Шуҳрат Мусиқа Кошонасига саёҳат қилинг 
ва Жоржия санъат усталарининг мусиқа оламига ва 
уларнинг мухлисларига кўрсатган таъсирини хис этинг.  

Атланта

Жоржиянинг пойтахт шаҳри саналган Атланта, 
маҳорат чўққисига етган санъат ва маданият наму-
наларига бой бўлиб, унда жаҳон андозаларига мос
савдо, ҳамда мамлакатдаги бир нечта профес-
сионал спорт иншоатлари мавжуд.

Санъат ихлосмандлари ёрқин рангга бой ва хилма-хил 
безакларга эга бўлган қўлда тўқилган газламаларни 
Атлантадан топадилар. 11000 дан ортиқ санъат 
намуналари жамланган Олий Санъат Музейи тўпла-
мидан тортиб таниқли ва келажаги порлоқ рассом-
ларнинг ишлари билан безатилган юзлаб мус-
тақил галереялар, тасвирий санъат, фотосурат
ва ҳайкалтарошликнинг барча турлари шаҳарда кенг 
кўламда қўллаб-қувватланади. 1968 йилда очилган 
Вудрафф Санъат Маркази мамлакатда энг йирик 
амалий  ва тасвирий санъат маркази ҳисобланади, 

у Броудвей даражасидаги намойишларга, мумтоз 
мусиқа, ҳамда тажрибавий театрларга раҳбарлик 
қилади. Ушбу марказ Иттифоқ Театри, Атланта Санъат 
Коллежи, Атланта Симфоник Оркестри, Олий Санъат 
Музейи, Ёш Томошабинлар ва 14-кўча драматик 
театрини ўз ичига олади. Қўғирчоқлар санъати маркази 
эса болалар ва катта ёшдагилар учун кўнгил-
очар томошаларни намойиш этувчи, халқаро
 миқёсда машҳур бир даргоҳдир.

Спорт ишқибозлари бутун йил давомида турли хил 
имкониятларга эга бўладилар. Ёз ойларида, бейсбол 
ишқибозлари Тэрнер майдонига кўп йиллардан бери 
ғолибликни қўлдан бермай келаётган «Атланта Брейвз»  
ўйинини кўриш учун отланадилар. Куз ва қиш ойларида 
эса, Майкл Вик ва серҳаракат «Атланта лочинлари» 
нинг ўйинларини Жоржия Гумбази остида томоша 
қилишингиз мумкин. Хоккей ва баскетбол ишқибозлари, 
машҳур «Атланта Қирғийлари» ва  келажаги порлоқ 
«Атланта денгиз тулкилари» гуруҳларининг ўйинини 
кўриш учун Филипс майдонига тўпланишади. 

Атлантага келганингизда, маълумот олишга, кўнгил
очишга ва ҳайратда қолишга тайёр бўлинг.

 Жоржия штати  -            Мамлакат жанубидаги салтанат

Қисқа маълумотлар

Қисқартма номи: GA

Пойтахти: Атланта

Губернатори: Сонни Пердью

Давлатчилик санаси: 1788 йил 2 январ

Аҳолиси: 8186 453

Майдони: 59441 квадрат мил

Штат номининг келиб чиқиши: Англия қироли Жорж II 
шарафига номланган

Йирик шаҳарлари: Атланта, Августа, Колумбус, Саванна, 
Афина, Макон, Розвел, Олбани, Мариетта, Ворнер, Робинс

Иқтисоди: Қишлоқ хўжалиги: паррандачилик, тухум, ер 
ёнғоқ етиштириш, чорвачилик, сут маҳсулотлари, сабзавотлар.

Саноати: тўқувчилик ва кийим-кечак, транспорт жиҳозлари, 
маҳсулотларни қайта ишлаш, қоғоз саноати, кимёвий 
маҳсулотлар, электр асбоблар, туризм.

АҚШ харитаси, АҚШ аҳолисини рўйхатга олиш бюроси томонидан 
тақдим этилган.

Атланта шаҳри марказида Кока-Кола белгиси. (АР фотоси/Жон 
Баземор)

Президент: Ҳаммангизга катта раҳмат. Бугун Лаура ва мен 
сизлар билан бирга бўлиш шарафига мушарраф бўлдик. 
Ташриф буюрганингиз учун рахмат. Котиб жаноблари, 
самимий сўзларингиз учун сизга раҳмат. Маҳкама 
аъзолари, Генерал Пейс, Конгресс аъзолари, Қўшма 
Штатлар ҳарбий кучлари аъзолари, уруш фахрийлари, 
шарафли меҳмонлар ва қурбон бўлганларнинг ёр-
дўстлари: бир неча дақиқа аввал мен Номаълум Аскар 
қабрига гулчамбар қўйдим. Расмий миннатдорчилик ва 
чуқур ҳурмат рамзи сифатида, Америка халқи номидан бу 
ишни бажаришни ўзим учун шараф деб билдим. У ерда 
дафн этилганларнинг номи фақат Яратганга аён. Бундан 
ташқари, уларнинг руҳлари Америка қалбига чуқур 
кириб борган ва халқимиз уларни ҳеч қачон унутмайди.

Қаҳрамонлик макон топган ушбу заминда ҳалок 
бўлганлар хотирасини сақлаш барчамизнинг бурчимиз 
эканини америкаликлар сифатида тан оламиз. Ушбу 
Хотира Кунида осойишта тепаликлар ва қатор оппоқ қабр 
тошларига боқар эканмиз, биз жасорат улуғворлиги ичра 
турганлигимизни биламиз. Хотира лавҳларига қараганда, 
бу ерда 296000 дан зиёд эркак ва аёл дафн этилган. Бу 
ерда дафн этилган ҳар бир аскар, денгизчи, учувчи ва 
денгиз пиёдалари Ватан хизмати чақириғига жавобан 
жонажон халқининг ҳимояси учун олдинга интилдилар.

Бу ерда дафн этилганларнинг бари ўз вазифасини англаб 
етган эди. Улар уфқда қора шарпани кўриб, унга қарши 
олға бордилар. Улар жабр-зулмни тугатиш лозимлигини 
ва озодлик ҳамиша мардликнинг ютуғи эканлигини 
англадилар. Бу ерда, ўзлари биргаликда жанг қилган 
фахрийлар ва суратларини кўтариб турган ёру-биро-
дарлари ҳузурида, ҳалок бўлганлар бизнинг озодли-
гимизнинг баҳоси учун жимгина гувоҳлик беришмоқда 
ва халқимиз уларни бугун ва ҳар куни шарафлайди. 

Қаҳрамонлик абадий уйқуга кетган ушбу маконда нега 
Америка доимо истаб-истамай урушга боргани ёдимизга 
келади, чунки биз уруш нималигини яхши биламиз. 
Урушнинг баҳосини бугунги кундаги террорга қарши биз 
олиб бораётган урушда кўрдик. Бу тупроқда 2001 йил 11 
сентябр ҳужумларидан бери озодлик учун жон берган 270 
дан ортиқ эркак ва аёл ҳам абадий қўним топган. Бу ерда 
улар билан бирга жанг қилган фахрийлар, ҳалок бўлганлар 
ҳурмати учун ҳозир бўлишган. Улар дўсту-биродарлари 
ушбу муқаддас заминда ётган, II Жаҳон Уруши, Корея, 
Ветнам ва дунёдаги бошқа можароларда иштирок этган 
фахрийлар билан бирга турибдилар. Уларнинг ҳалок 
бўлган дўстлари руҳини ёд этар эканмиз, биз урушга 
кетиб бедарак йўқолганларни ҳам ёд оламиз ва уларнинг 
барчаси учун жавобгарликни олиш учун тайёрмиз.

[...]

Ўтган ҳафта подполковник, кичик Жозеф Фентининг 
оила аъзолари севимли турмуш ўртоғи, ўғил ва ота 
ҳурмати учун Арлингтон қабристонига йиғилдилар. 
Полковник Фенти 9 нафар аскарлари билан шу ойнинг 
бошида вертолёт тўқнашувида Афғонистонда ҳалок 
бўлганди. Ҳалокатдан бир неча соат илгари, у рафиқаси 
Кристен билан янги туғилган қизалоқлари ҳақида 
гаплашган. Бир кун келиб бу қизалоқ ўз отаси ҳақида 
у билан бирга хизмат қилганлар оғзидан эшитади. 
Улардан бири қизнинг отаси ҳақида шундай деди: «Биз 
ҳаммамиз Жоу Фентига ўхшашни ҳоҳлар эдик. Уни 
кўрганимизда бизни салавот босар эди.» Мен Америка 
Қўшма Штатлари озодлиги учун ўз жонини қурбон 
қилган эркак ва аёллар хотираси қаршисида бош эгаман. 

Халқимиз шундай ҳамюртларимиз борлиги учун ҳам 
эркин ва озоддир. Биз мамлакатда тўқнаш келмаслигимиз 
учун, улар хориждаги душманларимизга қаршилик 
кўрсатиш учун кўнгилли бўладилар. Халқимиз ҳарбий 
кийимда ҳалок бўлган эркак ва аёлларимиз учун аза 
тутади. Улар ўз жонларини қурбон қилган ишларни 
охирига етказиш орқали, яъни террористларни 
тор-мор қилиш, озодлик ишига кўмак бериш ва 
америкаликларнинг ёш авлоди учун тинч-тотув ҳаётни 
барпо этиш билан уларни шарафлаймиз. Бугун бу 
ерда ётганлар Яратганнинг марҳамати билан тинчлик 
ва осойишталикка эга бўлишлари учун дуо қиламиз. 
Миннатдор халқимиз уларнинг қурбон бўлганликларини 
ҳеч қачон унутмайди деб қатъиятлик билан айтамиз. 

Америка Қўшма Штатларини Худо ўз паноҳида асрасин. 

Президент Буш Хотира Куни муносабати билан Арлингтон 
Миллий Қабристонидаги маросимда иштирок этди

Президент Буш Номаълум аскар қабрига гулчамбар қўяр экан, қурбон 
бўлганлар хотираси учун бош эгмоқда. 29 май 2006 йил, Арлингтон 
Миллий Қабристони. (AP/Пабло Мартинез Монсиве олган сурат)

Америка Қўшма Штатлари Элчихонаси Фулбрайт стипен-
дияси учун 2006-2007 ўқув йили учун танловни мамну-
ниятлик билан эълон қилади.

Ушбу дастурнинг мақсади Қўшма Штатларда яшовчи 
кишилар билан бошқа мамлакатлар халқлари ўртасида 
ўзаро тушуниш даражасини ошириш ва шу орқали Қўш-
ма Штатлар ва дунёдаги бошқа мамлакатлар ўртасидаги 
дўстлик, ҳамдардлик ва тинчлик алоқаларини ривожлан-
тиришда кўмаклашишдан иборатдир. 

50 йилдан ортиқ вақт мобайнида, Фулбрайт стипендияси 
дастури бутун дунёдаги колледж ва университет 
профессор-ўқитувчилари, шунингдек, мустақил 
олимларга Қўшма Штатларда маъруза ўқиш ҳамда 
илмий ишни олиб бориш учун грантларни таклиф қилиб 
келмоқда. 60 йилдан бери, дастур минглаб америкалик 
олимларга хорижий мамлакатларда ўқитиш ва илмий 
иш олиб боришлари учун имконият бериб келяпти.. 

Фулбрайт стипендияси дастурида 2006-2007 ўқув 
йили мобайнида АҚШ да тўрт ойдан ўн икки ойгача 
бўлган муддат ичида илмий иш қилишни истаган, 
колледж ва университет ўқитувчилари қатнашишлари 
мумкин. Илмий соҳалар қуйидагилардан иборат:

• Ҳуқуқ
• Соғлиқни сақлаш тизимини бошқариш
• Кутубхоначилик
• Журналистика
• Сиёсий фанлар
• Бизнес
• Молия

Инглиз тилини мукаммал билувчи, доктор ёки фан 
номзоди, мурожаат қилиш пайтида камида 15 йил касбий 
маҳоратга эга бўлган Ўзбекистон Республикасининг 
фуқаролари, ушбу дастурда иштирок этиш учун 
ариза топширишлари мумкин. Бундан ташқари, 
барча номзодлар жисмонан соғлом бўлишлари шарт.

Фулбрайт дастури учун ариза шаклини АҚШ 
Элчихонасининг қуйидаги веб-сайтидан олиш мумкин: 

http://uzbekistan.usembassy.gov 

Дастур ҳақидаги саволлар билан Жамоатчилик билан
алоқалар бўлимига қуйидаги телефон орқали муро-
жаат қилинг:

(8-371) 120-54-50

Тўлдирилган аризалар, диплом ва бошқа ҳужжат-
ларнинг нусхаларини, 2006 йилнинг 1 ноябридан кечик-
тирмасдан ЭЛЕКТРОН ПОЧТА ОРҚАЛИ 

program@usembassy.uz  га юборишингиз лозим.
 
Эълон кучга кирган кундан бошлаб элчихона ариза-
ларни қабул қилади. Номзодлар ўз аризаларини
ҳозирдан топширишлари мумкин. Дастлабки тан-
ловдан муваффақиятли ўтган номзодлар суҳбатга
 таклиф этиладилар.

2006-2007 ўқув йили учун Фулбрайт стипендияси дастури

Фулбрайт дастури ҳақида

Дастур тарихи

Фулбрайт дастури арканзаслик сенатор Ж. Вилям 
Фулбрайт жорий қилган қонунчилик асосида 1946 йилда 
ташкил этилган. Дастурга АҚШ Давлат Департаменти-
нинг таълим ва маданий ишлар бюроси ҳомийлик қилади. 

Ташкил этилганидан бошлаб ўтган олтмиш йил ичида, 
ушбу дастурда тахминан 273500 та Америка Қўшма 
Штатларидан ва 170600 та бошқа мамлакатлардан  
бўлган «фулбрайтчилар» иштирок этдилар. Ҳар йили, 
Фулбрайт дастури тахминан 6 000 та янги грант ажратади.

Ҳозирда, Фулбрайт дастури дунёдаги 150 дан ортиқ
мамлакатда фаолият олиб бормоқда.

Дастур бошқаруви

Фулбрайт дастури, Вильям Фулбрайт Хорижий Стипен-
диялар Кенгаши ташкил этган қонун-қоидалар асосида 
бир қатор хусусий ташкилотлар билан ҳамкорликда 
АҚШ Давлат Департаментининг таълим ва маданий 
ишлар идораси томонидан бошқариб борилади. 

Таълим ва маданият ишлари бюроси Фулбрайт 
дастурини амалга ошириш учун қонун-қоидаларларни 
ишлаб чиқади ва уни 50 та мамлакатдаги икки тилда 
иш олиб борувчи миллий комиссиялар ва жамғармалар, 
89 та мамлакатдаги АҚШ Элчихоналари ва АҚШдаги 
бир қатор ҳамкор агентликлар ёрдамида бошқаради.

АҚШ Президенти тайинлаган 12 нафар маориф ва 
жамоат раҳбарларидан тузилган Вилям Фулбрайт 
Стипендияси Кенгаши дастурни бошқариш тартибини 
шакллантиради, номзодларни танлаш мезонларини 
ишлаб чиқади ва мукофотга тавсия этилганларни тас-
диқлайди.

Хориждаги икки тилда иш олиб борувчи миллий 
комиссиялар ва жамғармалар, маҳаллий муассасалар 
таклифларидан келиб чиққан ҳолда грантларнинг сони 
ва тоифаларини белгилаш орқали мамлакатга оид 
йиллик дастурларни таклиф этадилар. Бундай комиссия 
ёки жамғарма мавжуд бўлмаган мамлакатда АҚШ 
Элчихонасининг Жамоатчилик билан алоқалар бўлими 
Фулбрайт дастури ривожлантириб уни назорат қилади. 
Айни пайтда, 50 та комиссия фаолият кўрсатиб келмоқда, 
улардан 48 таси АҚШ ва тегишли ҳукуматлар томонидан 
маблағ билан  таъминланади. Ҳар бир комиссия ёки 
жамғарма таркибида америкаликлар ва иштирокчи 
мамлакат вакилларининг сони тенг бўлган кенгашга эга. 

Баъзи Фулбрайт дастурлари бевосита таълим ва маданият 
ишлари бюроси томонидан бошқарилади. Баъзилари 
эса, ҳамкор агентликлар кўмагида фаолият юритади. 
Фулбрайт дастурида иштирок этишни истаган чет эл 
фуқаролари ўз мамлакатларидаги Фулбрайт комиссияси 
ёки ташкилотига, бундай комиссия мавжуд бўлмаган 
мамлакатларда эса, АҚШ элчихонасининг Жамоатчилик 
билан алоқалар бўлимига мурожаат қилишлари лозим.



300 дан зиёд ўзбекистонликлар июн ойининг юлдузли 
кечаларининг бирида Американинг «блуграсс» мусиқа-
сидан баҳраманд бўлдилар. Ижрочилар Боб Перилла-

нинг Биг Хиллбилли Блуграсс гуруҳи бўлиб,
ушбу тадбир Тошкентдаги АҚШ элчихона-
сининг ҳудудида ўтказилди. Гуруҳнинг 7 июн-

даги чиқиши Ўзбекистондаги намойишларнинг сўнг-
гиси бўлди. Ижодий гуруҳ мисли кўрилмаган муваф-
фақиятларга эришиб, соатлаб ўз санъатини намойиш 
этаркан, ўзбек томошабинларининг қизғин олқиши ости-
да ўзининг якуний мусиқасининг ниҳоясига етказишини
гўёки истамагандай туюлди. Бу чиндан ҳам ажойиб
 шоу бўлди.

«Блуграсс» - замонавий мусиқа жанри бўлиб, унинг 

келиб чиқиши Иккинчи Жаҳон урушидан кейинги 
«кантри» ва «хиллбилли» услубидаги мусиқага бориб 
тақалади. «Гранд Оле Опри»нинг юлдузи ва «Блуграс 

отаси»  Билл Монро ушбу мусиқий услубнинг 
юзага келишида ва унинг танланиб олинишида 
катта роль ўйнаган. Жаз ва блюз (кейинчалик рок-
н-ролл) таъсирида бўлган блуграсс жўшқин ва 
синкопик оҳанги (юқори ноталардан паст ноталарга 
кескин ўтиш), юқори оҳангли вокал қўшиғи ва 
мустаҳкам ҳамоҳанглиги билан машҳурдир. 
Блуграсс гуруҳи табиий овозга эга торли асбоблар, 
кўпинча, банжо, скрипка, мандолина, акустик 
гитара ва бас-гитараларга таянади. Умуман олганда, 
гуруҳ аъзолари ижро жараёнида бир-бирларини 
тўлдириб боради, яъни улардан бири яккахон 
сифатида ҳеч қандай тайёргарликсиз ижро этаётган 

маҳалда, бошқалари ўз навбатларини кутиб, жўр 
бўлиб туришади. Репертуар кадрил оҳанглари, 
диний хиргойилар ва балладалардан иборат.

Боб Перилланинг Биг Хиллбилли Блуграсс
гуруҳи бир неча йилдан буён ҳамжиҳатликда ўз 
санъатини намойиш этиб келмоқда. Гуруҳ аъзо-
лари қуйидагилардир:

Боб Перилла – етакчи, вокал ва гитара;
Элизабет Дэй – бош вокал;
Мерл Жонсон – контрабас ва мандолина;
Тэд Маркс – скрипка;
Майк Манфорд – банжо.

Гуруҳнинг Ўзбекистонга қилган бир ҳафталик ташрифи 
АҚШ Давлат Департаменти ҳомийлиги остидаги 
уч мамлакатга (аввал Грузияда, сўнг Тожикистонда) 
қилинган ижодий сафарнинг сўнгги нуқтасидир. Ўзаро 
тушунишни таъминлаш мақсадида Давлат Департаменти 
мунтазам равишда концерт ва бошқа маданий 
тадбирларга ҳомийлик қилиб келади. Биг Хилбилли 
Блуграсс гуруҳининг сафари ҳам шундай тадбирларнинг
бири сифатида , катта муваффақият қозонди.

Юзлаб ўзбекистонликлар Боб Перилланинг Биг 
Хиллбилли Блуграсс оркестрининг мусиқасидан 
баҳраманд бўлдилар. Тошкентдаги АҚШ элчихонаси.

Элчи Пурнел Тошкентдаги АҚШ элчихонасида ўтказилган концерт дастурида 
Биг Хиллбилли Блуграсснинг вокал ижрочиси Элизабет Дэй билан рақсга 
тушмоқда.

Чапдан ўнгга, Тэд Маркс, Боб Перилла, Мерл Жонсон ва Майк 
Манфорд Элчи Пурнел қароргоҳида ўз маҳоратини намойиш 
этмоқда.

Боб Перилланинг Биг Хиллбилли Блуграсс гуруҳи      олқишларга сазовор бўлди



Дарҳақиқат, ўзаро ҳамжиҳатлик, миннатдорлик туйғуси 
ва катта ташаббус гуруҳнинг Тошкентдаги тўртта 
концертини кўнгилли ўтказишга туртки берди. Бу 
концертларнинг ҳар бирида гуруҳ ўзининг жўшқин 
ижроси, ғамгин балладалари ва дилгир қўшиқлари билан 
томошабинлар диққатини ўзига қаратди. Шундан сўнг 
ушбу гуруҳ, маҳаллий гуруҳлардан бирини ўзи билан 
бирга куй ва қўшиқ ижро этиш учун саҳнага таклиф қилди. 

Элчи Пурнел қароргоҳида ташкил этилган аввалги иккита 
концертида Биг Хилбилли Блуграсс гуруҳи машҳур 
ўзбек миллий мусиқа оркестри «Сўғдиёна» билан 
биргаликда куйлар ижро этди. Банжо ва танбур, 
скрипка ва ғижжак, цимбал ва чанг оҳанглари 
уйғунлашиб илк бора биргаликда янгради.  
Йиғилганлар ҳам ҳайрат билан ушбу мусиқий 
ҳамоҳангликдан олам-олам завқ олди. Айниқса, икки
гуруҳнинг «Андижонча» куйини биргаликда ижро
этиши, кўпчиликнинг ёдидан чиқмайдиган оқшом-
га айланди. Томошабинлар тўлқинланиб бораркан,
меҳмонлардан бири – мумтоз қўшиқлар ижрочиси
Муножот Йўлчиева ҳам ўз маҳоратини кўрсатиш
учун саҳнага чиқиб келди. У қўшиғини 
тугатгач, машҳур журналистлардан бири қўлига
микрофон олиб, Биг Хиллбилли Блуграсс ва 
«Сўғдиёна» нинг мусиқий уйғунлиги АҚШ ва 

Ўзбекистон халқларининг ўзаро алмашуви экан-
лигини айтиб, бундай ажойиб кечани уюштирганлиги 
учун Элчи жанобларига барчанинг номи-
дан миннатдорлик изҳор этди.

Маданий тадбир элчихонада ҳам катта концерт дас-
тури билан давом этди. Икки соатлик маҳорат-
ли намойишдан сўнг, Биг Хиллбилли Блуграсс 
Тошкентнинг машҳур «Гольфстрим» гуруҳини
саҳнага таклиф қилди. Америка, ҳамда Ўзбекистон-
нинг ҳар иккала гуруҳи биргалашиб мусиқий кечани
 қизғин давом эттирдилар.

Биг Хиллбилли Блуграсснинг сафар чоғидаги барча 
вақти фақатгина катта чиқишлар билан ўтгани йўқ. 

Масалан, гуруҳ бир кечани Самарқандда ўтказди. 
Толиқишни билмайдиган ушбу гуруҳ аъзолари 
«Афросиёб» меҳмонхонасининг ресторанига мусиқа 
асбобларини олиб бордилар ва йиғилганларга , яъни 
маҳаллий кишилар, меҳмонхона ишчи-хизматчилари, 
атрофдаги диққатга сазовор жойларни томоша 
қилишдан қайтган туристлар учун ўз маҳоратларини 
намойиш этдилар. Қабул жуда ижобий равишда ўтди. 

Хорижга ижодий сафарга чиқмаган пайтларда, Боб 
Перилланинг Биг Хиллбилли Блуграсс гуруҳи мунтазам 
равишда пойтахт Вашингтондаги машҳур бир клубда 
куй-қўшиқлар ижро этади. Шунингдек, улар Кеннеди 
марказининг Миллениум саҳнасида ва Смитсониан 

институтининг «Folklife» фестивали доирасида 
ўз маҳоратини намойиш этганлар. 2003 
йил Крис Рок режиссёрлик қилган «Давлат 
раҳбари» бадиий филмида қатнашган Биг 

Хиллбилли Блуграсс аъзолари ойнаи жаҳонда ҳам кў-
риниб, ўзининг компакт дискини чиқарди.

Биг Хиллбилли Блуграсс оркестри ва «Сўғдиёна» Ўзбек 
миллий мусиқа оркестри билан биргаликда Элчи Пурнел 
қароргоҳида «Андижонча» куйини ижро этмоқда.

Биг Хиллбилли Блуграсс оркестри Тошкентнинг машҳур 
«Гольфстрим» гуруҳи билан Тошкентдаги АҚШ элчихонасида ўз 
маҳоратини намойиш қилаётган пайт.  

Биг Хиллбилли Блуграсс оркестридаги банжо чолғучиси Майк 
Манфорд (чапда) «Сўғдиёна» Ўзбек миллий мусиқа оркестри 
аъзосининг чангда куй ижро этаётганини завқ билан кузатиб 
турибди. 

Боб Перилланинг Биг Хиллбилли Блуграсс гуруҳи      олқишларга сазовор бўлди



(Боши 1-бетда)

ўқитувчилар, журналистлар, олимлар, файласуфлар
ва кутубхоначилар бор эди. Улар Ўзбекистоннинг турли
бурчакларидан келишди. 

Элчи Пурнел жаноблари улар билан саломлашиб,  
саволларга жавоб қайтарди. Хилма-хил мавзуларни 
муҳокама қилинаркан, Ғарб ҳақида мустақил 
маълумот манбаларининг камлиги ва АҚШ Ҳукумати 
ҳомийлик қиладиган таълимий дастурларнинг 

келажаги масаласига ҳам эътибор қаратилди. 

Учрашувда Элчи жаноблари тўрт нафар дастур 
қатнашчиларига Ўзбекистон ва Америка Қўшма 
Штатлари ўртасида ўзаро бир-бирини тушунишга 
қўшган ҳиссалари учун фахрий ёрлиқлар топширди. 

Дастурнинг расмий қисми якунлангач, Элчи 
жаноблари навбатни Тошкентдаги машҳур 
Катакомба клубидан келган Ди-джей Артурга 
берди. Мусиқа барчага завқу-шавқ бағишлади.

Элчи Пурнел  “Баҳор базми” алишув дастурлари иштирокчилари 
йиғинининг бир гуруҳ қатнашчилари даврасида, Тошкент, 2006 
йилнинг 26 апрели.

“Баҳор базми” алишув дастурлари иштирокчилари йиғинида 
қатнашчилар рақс тушишмоқда, АҚШ элчихонаси, Тошкент, 2006 
йилнинг 26 апрели.

 Ўзбекистондаги Америка Қўшма Штатлари Элчихонаси янги    
 бинога кўчиб ўтди. Янги манзилимиз:
  
  Америка Қўшма Штатлари Элчихонаси
  
  Ўзбекистон Республикаси
  Тошкент шаҳар, 700093 
  Юнусобод тумани 5-мавзе
  Мойқўрғон кўчаси 3
  Телефон: (371) 120-5450
  Консуллик бўлими: (371) 120-4718, 120-4719
  Факс: (371) 120-6335
       
  Интернет саҳифаси: http://uzbekistan.usembassy.gov
  Фикр ва мулоҳазалар учун электрон почта манзили: dostlik@usembassy.uz

АҚШ Элчихонаси Алишув Дастур-
ларда Иштирок Этиб Қайтганларни 
Тўплаб “Баҳор Базми” Уюштирди

